
БАСПАСӨЗ – 2023

Құрметті 
оқырман

2023 жылдың 
бірінші 

жартыжылдығына
«Сыр медиа» 

ЖШС-на қарасты 
газеттерге 

жазылу басталды. 
Қапы қалмаңыз!

 «Сыр бойы» 
газетіне 

жазылу бағасы: 
жекелер үшін: 

6 айға – 3500 теңге.
Мекемелер үшін:

6 айға – 4500 теңге.

Қасым-Жомарт Тоқаев 
ТМД-ға мүше мемлекеттер бас-
шылары кеңесінің отырысына 
қатысу үшін келген делегация 
жетекшілеріне ризашылығын 
білдірді.  

– Ең алдымен, Қазақстанның 
ТМД ұйымына төрағалығы 
аясындағы бастамаларына 
қол  дау білдіріп, осы күндері 
Ас танада өтіп жатқан халық-
аралық іс-шараларға белсенді 
қа тыс қандарыңыз үшін ал-
ғыс айтамын. Бүгінгі оты -
рысқа Кеңес мүшесі ретінде 
Түрікменстан Прези денті, 
құрметті Сердар Гур бан гулы-
ұлы Берді мұхамедов алғаш рет 
қатысып отыр. Осы жердегі 
әріптестердің және өзімнің 
атымнан Сізге қош келдіңіз дей 
отырып, жауапты мемлекеттік 
қызметіңізге табыс тілеймін, – 
деді Мемлекет басшысы.

Мемлекет бас шы  сының 
айтуынша, Қазақ стан өз 
төрағалығының басым дық-
тарына сәйкес, қазіргі әлемдік 
даму процестерін ес кере 
отырып, мүше мемле кеттердің 
күш-жігерін көптеген бағыттар 
бойынша біріктіруге ұмтылды.

– Бірлескен жұмыстың нәти-
жесінде сауда-экономикалық 
ынты мақ тастықты кеңейтуге, 
тығыз мәдени-гуманитарлық 
байланыс тарымызды сақтауға, 
сондай-ақ Достастықтың әлеу-
еті мен халықаралық беде-
лін арттыруға бағытталған 
бірқатар маңызды бастамалар 

іске асырылды. Күрделі эконо-
микалық жағдайда Достас-
тықтың экономикалық әлеуетін 
нығайтуға және ТМД-ның 2030 
жылға дейінгі Экономикалық 
даму стратегиясының ереже-
ле рін орындауға ерекше назар 
аударылды. Іс-шаралар жос-
парының бірінші кезеңін та-
бысты жүзеге асыру іскерлік 
бел сенділікті арттыруға, өзара 
сау да көлемін ұлғайтуға, эко но-
ми каны пандемиядан кейін қал-
пына келтіру ісін жедел дету ге 
мүмкіндік берді. Жа һан  дық 
және өңірлік эко но  ми каның 
тұрақсыздығы жағ    да йында біз 
тығыз сауда-эко  номи калық 
байланыстарды сақ тау үшін 
қолда бар барлық әлеуетті жұ-
мылдыруымыз қа жет, – деді 
Қасым-Жомарт Тоқаев.

Президенттің пікірінше, 
климат мәселесі өзекті болып 
отыр. Мемлекет басшысы 
кли маттың өзгеруі ТМД-ның 
барлық дерлік елдерінде су 
ресурстарымен қамтамасыз 
ету проблемасын шиеленістіре 
түсетінін атап өтті.

– Біз бұл мәселемен түрлі 
халықаралық формат аясында 
айналысып, екіжақты негізде 
өзара тиімді шешімдерді 
қарас  тырамыз. Сонымен бірге 
Достас тықтың бүкіл кеңіс-
тігінде су қауіпсіздігін қам-
тамасыз етудің  ортақ әдістерін 
әзірлейтін уақыт келді. 

ТМД ШЕҢБЕРІНДЕГІ 
ПАЙДАЛЫ 
ПІКІРТАЛАС

ТҮПКІ МҮДДЕ – 
ТҰРАҚТЫЛЫҚ ЖӘНЕ ҚАУІПСІЗДІК

Кеше Қазақстан Президенті Қасым-Жомарт 
Тоқаевтың төрағалығымен ТМД-ға мүше 

мемлекеттер басшылары кеңесінің шағын құрамдағы
 отырысы өтті.

СУДЫ ҮНЕМДЕУ – 
БАСТЫ МІНДЕТ

Екі жылдан бері 
вегетациялық кезеңде 

трансшекаралық 
өзенге жататын 

Сырдарияның жоғары 
ағысында орналасқан су 
қоймаларында жиналған 

су көлемі төмен болып 
жүр. Осының кесірінен 
су тапшылығы болып, 

жыл өткен сайын 
егістікке жетпей, арнасын 

дариядан алатын 
көлдердің тартылуы 

көбейген.

Биыл Түркістан қаласында 
өткен мемлекетаралық су 
ша руа шылығын үйлестіру 
комис  сиясы 82-оты ры сының 
хаттамасына сәйкес «Шардара» 
су қой масына 3,9 млрд текше 
метр су түседі деп болжанған 
еді. Бірақ онда жиналған су 
көлемі 3,4 млрд текше метрді 
ғана құрады. Ал аймақта 188 
мың гектардан астам түрлі 
дақыл егілген. Ал негізгі 
өнім күріштің көлемі 78 мың 
гектардан асты.

Осыған сәйкес, веге-
тациялық кезеңге дейін 
«Шар дара» су қоймасы мен 
«Көк сарай» су реттігішінде 
жиналған және вегетациялық 
кезеңде келетін судың бол-
жамына сәйкес облыстағы 
егістікті тұрақты суғару үшін 
3 млрд 602 млн текше метр су 
қажет екені белгілі болды.

ЕҢБЕК ДАҢҚЫ АСҚАҚТАҒАН 
ДӘСТҮРЛІ ТОЙ

БІРЛІК ПЕН БАҚ ҚАЛАСЫ
Қызылорда күні ерекше салтанатпен қорытындыланды

Sb
Әділжан ҮМБЕТ,
«Сыр бойы»

Сыр еңбеккерлері тағы бір жылды жоғары нәтижемен қорытындылады. 
Ала жаздайғы маңдай тер мол несібеге негіз қалады. Ауызбірлік пен 

жауапкершілік арқасында абыройға кенеліп, табыс биігінен көрінді.   
Кеше аймақтағы егін жинау науқанының аяқталуына орай Н.Бекежанов 

атындағы облыстық қазақ академиялық музыкалық драма театрында «Алтын 
дән» салтанатты шарасы өткізілді. Облыс әкімі Нұрлыбек Нәлібаев дала 
еңбеккерлерін марапаттап, олардың еселі еңбегін атап өтті. Сыр өңірінің 

қамбасын молайтып, уақытпен санаспай жұмыс жасаған барша азаматтың 
адал еңбегін жоғары бағалады. 

Мемлекет басшысы қазіргі 
уақытта бүкіл шекара бойында 
тұрақтылықты сақтап, қауіп-
сіздікті күшейту өңірдегі 
ең маңызды міндет екенін 
атап өтті. Оның айтуынша, 
терроризммен, экстремизммен, 
қару мен есірткінің заңсыз 
айналымымен бірлесе күресу, 

сондай-ақ түрлі гибридті 
қауіптерге қарсы өзара іс-
әрекет мәселелері өзекті болып 
отыр. 

– Саммит осы бағыттағы 
келісілген әдістерді әзірлеуге 
ықпал етуді көздейді. Кез-
десуіміздің күн тәртібі ел-
деріміз арасындағы сауда-

эко номикалық, әсіресе 
ин  вес  тициялық серіктестік, 
өн   дірістік кооперация, көлік-
транзит бағыттарын әр та -
рап  тандыру жөніндегі ын-
ты   мақтастықты кеңейте 
тү суге мүмкіндік беретініне 
сенім білдіремін. Ресей Фе-
де  рациясымен бірге біз өңір-
лік экономикалық ынты мақ-
тас тық әлеуетін толық қанды 
пайдалана ала мыз. Күн тәр-
тібіндегі ең маңыз ды мәселе 
– елдеріміз ара сындағы адам-

дардың өзара байла нысының 
жоғары деңгейін сақтау, – деді 
Қасым-Жомарт Тоқаев.

Мемлекет басшысы Орта-
лық Азия елдерінің бір лес кен 
күш-жігерінің арқасын да тауар 
айналымының пан демияға 
дейінгі деңгейі қал пына келіп 
қана қоймай, оның едәуір 
артқанын мәлім деді. Былтыр 
өңірішілік сауда-саттық  34 
пайызға өсіп, 6 миллиард 
доллардан асты.

Кеше Президент Қасым-Жомарт Тоқаевтың 
төрағалығымен мемлекеттер басшыларының 

«Орталық Азия – Ресей» форматындағы алғашқы 
кездесуі өтті.

– Президентіміз Қасым-
Жомарт Кемелұлы Тоқаев 
«Еңбекқорлық біздің негізгі 
құндылығымыз  болуы қа-
жет. Оны ұлт сипатын ай-
қындайтын асыл қасиетке 
айналдыруға тиіспіз. Әді-
летті Қазақстанда еңбекқор 
адам ең сыйлы адам болуы 
керек» деп адал еңбектің 

басты құндылық екенін алға 
тартты. Ерте көктемнен қи-
мылдап, ала жаздай атыз 
жағалап, шыққан өнім-
ді шашаусыз жинап, қам-
баға астық жиған диқан-
дарымызды құрметтеу, 
ма рапат төріне шығару 
– біз үшін зор мәртебе. 
Қазақ «Еңбек түбі – береке, 

көптің түбі – мереке» деген. 
Жыл сайын «Алтын дән» 
мерекесін тойлаудың игі 
дәстүрін жалғап, еңбегімен 
төрге озған озаттарды 
марапаттаудың алтын 
арқауын үзбей келеміз, – 
деді облыс әкімі.

Қала күніне орай 
Ғ.Мұратбаев атындағы 

орталық стадионда гала-
концерт өтті. Мерекелік 

шараға жиылған қала 
тұрғындарын облыс 

әкімі Нұрлыбек Нәлібаев 
құттықтады. Аймақ 

басшысы Сыр елінде 
атқарылып жатқан ауқымды 

жұмыстарға, аймақ 
жетістіктеріне тоқталды.

– Аз уақыт ішінде өңірге 20 
млрд теңгеден астам инвестиция 
тартылды. Негізгі капиталға салынған 
инвестиция көлемі бойынша Сыр елі 
аймақтар арасында алдыңғы қатарға 
шықты. Таяуда ғана ел ағаларымен 
бірге жаңа «Неке сарайының», «Өнер 
орталығының», сол жағалау бойынан 
Қан орталығының іргетасын қаладық. 
Қала аумағын жылумен және 
электр қуатымен толық қамтамасыз 
ететін қуаттылығы 240 мегаваттық 
бу-газ орталығы құрылысының 
капсуласын салу рәсімін өткіздік. 
Сүйікті қаламыздың өркендеуіне 
тілектес, шынайы жанашыр, меценат 
азаматтарымыз ортақ іске бірігіп, 
әлеуметтік нысандар салу ісіне 
демеушілік танытуда. Жерлесіміз 

Болат Өтемұратовтың тікелей 
қолдауымен құны 12 млрд теңге 
болатын Қорқыт ата әуежайының 
жаңа терминалы салынатын бол-
ды. Сондай-ақ, белгілі кәсіпкер, 
меценат Марат Дүйсенбаевтың 
демеушілігімен құны 1,5 млрд 
теңгені құрайтын «Анаға тағзым» 
орталығының құрылысы басталды, – 
деді Н.Нәлібаев.

Орталық атқарушы органдармен 
бірлесіп жасалған орнықты жұ-
мыстардың нәтижесінде Қызылорда 
қаласынан құны 36,4 млрд теңгені 
құрайтын көпсалалы аурухана, 

емхана салынатын болды. Келер 
жылы құрылыс жұмыстарын бастауға 
750 млн теңге қаржы қаралуда. Ал, 
білім саласында жаңа мектептер 
салуға 19 млрд теңгеден астам қаржы 
бөлінеді. Тұтастай алғанда, биыл 
республикалық бюджеттен субвенция 
көлемі 185 млрд теңге болса, келер 
жылы екі есеге ұлғайып, 394 млрд 
теңгеге жететін болады.

– Қала күні мерекесін тойлау 
әрбір жерлесіміз үшін маңызды әрі 
мерейлі сәт деп санаймын. Бір ай 
көлемінде түрлі сипаттағы ауқымды 
іс-шаралармен жалғасқан думанды 

басқосулар берекелі күздің Алтын 
дән мерекесімен жалғасуда. Ризық-
несібесін жерден терген дала 
еңбеккерлері су тапшылығының 
қиындығына қарамастан, 188 500 
гектар жерге егін егіп, оның ішінде 
негізгі дақыл – күріш көлемі 78 
500 гектарды құрап, әр гектардан 
56,7 центнерден өнім алды. Ала 
жаздай төккен тер мен аянбай еткен 
еңбектің жемісін көрген барша 
диқан қауымның жанкешті еңбегіне 
аймақ жұртшылығы атынан алғыс 
білдіремін, – деді облыс әкімі.

ТӘУЕЛСІЗ ЕЛ 
ТАРИХЫНДАҒЫ 
ТАҢДАУЛЫ КҮН

Тәңірдің бергеніне тәубе 
айтудан жаңылмаймыз. Ел 

тәуелсіздік алғалы 31 жылды 
артта қалдырыппыз. Осы 

жылдарды ой сарабына салсақ, 
жас мемлекеттің жаңашыл 

қадамдарын аңғаруға болады. 
Тарихтан тамыр тартып, 1991 

жылы КСРО ыдыраған тұста ел 
тәуелсіздігін жариялаған Қазақ 

мемлекетінің бертін келе қандай 
белестерді бағындырғанын 

тарқатайық.

Ең әуелі 1990 жылы 25 қазанда қабылданған 
Қазақстанның Егемендігі туралы Декларация 
1991 жылы Тәуелсіздік туын тік көтеруге сеп 
болғанын айта кеткеніміз абзал. Бұл арман 
болған тәуелсіздікке қарай жасалған алғашқы 
қадам болатын. Ел егемендігін алған соң, 
көрші мемлекеттер әсіресе, түрік халықтары 
Қазақстанның тәуелсіз ел болатынына сенім 
білдірді. Аталған декларация қабылданғаннан 
кейін қазақ даласының шекарасы белгіленді. 
Тек бұл ғана емес, декларация қабылданғаннан 
кейін мемлекеттік бюджет, халықаралық 
қатынастағы дербестік бекітілді. Қазақстанның 
егемендегі мен территориясының тұтастығы 
саяси, құқықтық және экономикалық тұрғыдан 
дәйектелді. Осы кезден бастап ел ішінде біраз 
өзгерістер орын алды. 

Қаншама қасірет көрген қазақ халқы, әрине, 
бұл күнді көп күтті. Шетте жүрген қазақтар бір-
біріне сауын айтып, тарихи Отанына қайтар сәтті 
асыға күтсе, жергілікті тұрғындар сүйіншілетіп, 
егемендікті тойлады. Тойламағанда ше? Басынан 
Отырар ойранын, жоңғар шапқыншылығын, 
Ақтабан шұбырындыны, қайың сауған 
нәубеттерді, бодандықты кешірген Қазақ 
елі тәуелсіздікке қуанбағанда кім қуанады? 
Сондықтан да жыл сайын халық Республика 
күнін тойлауды әдетке айналдырды. 2001 
жылы 13 желтоқсанда қабылданған «Қазақстан 
Республикасындағы мерекелер туралы» заң 
бойынша 25 қазан мемлекеттік мерекелер 
қатарына қосылды. Алайда 2009 жылдың сәуір 
айында жарияланған жаңа заңға Республика 
күні енген жоқ. Саясаткерлердің пікірінше, 
егемендік туралы декларацияның қабылдануы 
Қазақстанға түпкілікті дербестік алып бере 
алған жоқ. Бар болғаны тәуелсіздікке қарай 
жасалған қадам ғана болған.

Бірақ халық жүрегінде 25 қазан тәуелсіздік 
тарихындағы таңдаулы күн болып қала берді. 
Еліміздің егемендігін еске алғанда, бұл айтулы 
күнді аттап өту мүмкін емес еді. Осы құжаттың 
қабылдануы ұлттың санасын оятуға, азаттық 
алуға деген сенімнің күшеюіне себеп болды. 

Әрине, қазір жоғымыз түгенделіп, өшкеніміз 
қайта жанып, салт-дәстүрлеріміз өзімізге 
оралып, тәуелсіздікке ие болған елміз. Ендігі 
кезекте әрқайсымыз «Мен – қазақпын» деп көк 
байрағымызды көтеріп тұрып, мақтанып айта 
алатын дәрежеге жеттік. Ұлттық мерекелердің 
де қатары толып, мемлекеттік рәміздеріміз, 
ұлттық құндылықтарымыз ұрпақтан ұрпаққа 
мұра болып қалуда. Осының барлығын 
ескерген Президент Қасым-Жомарт Тоқаев 
жақында ғана 25 қазан – Республика күні 
мемлекет құру жолындағы тарихи қадамның 
символы болу керегін айтып, атаулы күнге 
ұлттық мереке мәртебесін қайтаруды ұсынды. 
«Ұлттық мерекелер мен атаулы күндер 
тізбесіне бірқатар өзгеріс енгізген жөн. Мен 
Республика күніне ұлттық мереке мәртебесін 
қайтаруды ұсынамын. Сондықтан қазанның 
жиырма бесі күні жыл сайын Егемендік күнін 
еліміздің басты мерекесі ретінде атап өтуіміз 
керек» деді.  Әрине, Республика күнін қайтару 
зор мәнге ие. Себебі осы күні Қазақ елінің 
рухани құндылықтары, тәуелсіздікке дейінгі 
тартқан тауқыметі таразыға түсіп, көпшілікке 
насихатталатын болады. 

Қазақ еліне қайта оралған мерекенің маңызын 
тілге тиек етуіміз бекер емес. Ендігі жерде 
Қазақстан Республикасы жаһандық бәсекеде 
де бәсін арттыра түсуі тиіс. Ол үшін әлем 
елдерінің әлеуетін, тарихын, тәжірибесін білген 
ләзім. Мәселен, Италияда Республика күні 2000 
жылғы 20 қарашада Италия Президенті қол 
қойған заңға сәйкес мемлекеттік мереке ретінде 
аталып өтеді. Бұл датаны тойлау 1946 жылғы 
2 маусымда өткен референдумда қабылданған 
тарихи шешімдерге негізделген деген дәйек 
кезігеді. Ал Пәкістан Ислам Республикасының 
күні 23 наурызға белгіленген, бұл мейрам 
1940 жылы Лахор қарарының қабылдануымен 
тікелей байланысты. Түркия елінің тарихына 
зер салып көрелік. Онда 1923 жылы 29 
қазанда мемлекет Конституциясына түзетулер 
енгізіп, ел Республика күнін жариялаған екен. 
Бұл оқиға Осман империясының түпкілікті 
ыдырауымен байланыстырылады, яғни әлем 
елдері де Республика күнін тарихи оқиғалармен 
байланыстыра отырып белгілеген.

Қалай десек те, 25 қазан – қазақ халқы 
үшін айтулы күн. Әлдекімдер бұл мерекені 
тәуелсіздік күнімен пара-пар десе де, екеуі 
екі түрлі мағына мен түсінік береді.  25 қазан 
егемендікке бастайтын алғашқы қадам болып 
есте қалса, 16 желтоқсан тәуелсіздікке қол 
жеткізген күн болып тарих бетінде мәңгі 
сақталады. Ең бастысы, екі айтулы мереке де 
жастардың рухын көтеріп, намысын қайрап, 
жігерін тасытады.

Гүлнәр ДҮЙСЕБАЙ,
журналист

ТМД Атқарушы комитетіне 
трансшекаралық су ресурстарын 
өзара тиімді пайдалану жөнінде 
нақты ұсынымдар беруді ұсына-
мын, – деді Қасым-Жомарт Тоқаев.

Отырыс барысында сондай-ақ 
Әзербайжан Президенті Ильхам 
Әлиев, Армения Премьер-министрі 
Никол Пашинян, Беларусь Пре-
зиденті Александр Лукашенко, 
Қырғызстан Президенті Садыр 
Жапаров, Ресей Президенті  Вла-
димир Путин, Тәжікстан Пре  зи-
денті Эмомоли Рахмон, Түрік-
менстан Президенті Сердар 
Берді  мұ ха медов және Өзбекстан 
Пре зиденті  Шавкат Мирзиёев сөз 
сөйледі.

***
Қазақстан Президентінің төр -

ағалығымен ТМД-ға мүше мем ле-
кеттер басшылары кеңесінің кеңей-
тілген құрамдағы отырысы өтті.

Жиынға Әзербайжан Пре зи-
денті Ильхам Әлиев, Армения 
Премьер-министрі Никол 
Пашинян, Беларусь Президенті 
Александр Лукашенко, Қырғызстан 
Президенті Садыр Жапаров, Ресей 
Президенті  Владимир Путин, 

Тәжікстан Президенті Эмомоли 
Рахмон, Түрікменстан Президенті 
Сердар Бердімұхамедов, Өзбекстан 
Президенті  Шавкат Мирзиёев, 
сондай-ақ ТМД Атқарушы коми-
тетінің төрағасы Сергей Лебедев 
және Ресей Федералдық жиналысы 
Федерация кеңесінің төрағасы 
Валентина Матвиенко қатысты.

Мемлекет басшысы бүгінгі іс-
шара ТМД елдерінің COVID-19 
пандемиясынан кейінгі алғашқы 
толыққанды саммиті екенін атап 
өтті.

– Шағын құрамда біз ынты-
мақтастығымызды одан әрі 
нығайтудың өзекті мәселелері 
жөнінде жан-жақты пікір алмастық, 
Тәуелсіз мемлекеттер достастығын 
дамытудың негізгі басымдықтарын 
айқындадық. Бұл COVID-19-
дан кейінгі ТМД-ның офлайн 
форматтағы алғашқы толыққанды 
саммиті екенін атап өткім келеді. 
Жалпы, астанамызда қайта бас 
қосуымыз – қуанышты жайт, – деді 
Қасым-Жомарт Тоқаев.

Мемлекеттер басшылары бірден 
ресми құжаттарға қол қою рәсіміне 
көшуге келісті.

– Қажетті құжаттарға қол 
қойылып жатқанда біз ТМД 

Атқарушы хатшысы лауазымын 
ТМД Бас хатшысы лауазымына 
өзгерту туралы мәселені шағын 
форматта талқылағанымызды жа-
рия  лағым келеді. Аталған мәсе-
леге қатысты мен осындай ұсыныс 
жасадым. Себебі кеше біз АӨСШК 
Атқарушы хатшысы лауазымын Бас 
хатшы лауазымына өзгерту туралы 
шешім қабылдадық. Бұған дейін 
ШЫҰ-ның Атқарушы хатшысы да 
Бас хатшы лауазымына өзгертілді. 
Негізінде, бұл атқарушы орган 
лауазымының мәртебесін арттыру 
үшін маңызды, – деді Президент.

Президент сөзін қорытындылай 
келе, өткізілген саммиттің нәтижелі 
болғанын айтты.

– Құжаттарға қол қою рәсімі 
аяқталды. Осылайша, біздің 
отырысымыз нәтижелі болды деп 
айтуға толық негіз бар. Сонымен 
қатар құжаттарды қабылдаудан 
бөлек делегация басшылары, 
менің ойымша, ТМД шеңберіндегі 
көпжоспарлы өзара іс-әрекеттің 
кең ауқымы және халықаралық 
күн тәртібі жөнінде өте пайдалы 
пікір талас өткізді. Осы ретте 
айтылған маңызды ұсыныстар 
мен қаралған құжаттар ТМД 
кеңіс тігіндегі ынтымақтастықты 

одан әрі дамытуға және же тіл-
діруге бағытталады. Бұл ортақ 
мақ сатымызға сай келеді. Сөз 
соңында ТМД Атқару коми те тінің 
қызметкерлеріне, біздің сарап-
шыларға, мемлекеттер бас шылары 
кеңесінің отырысын дайын дауға 
және өткізуге тікелей атсалысқан 
Достастықтың барлық органына 
ризашылығымды біл діремін, – деді 
Қасым-Жомарт Тоқаев.

Сонымен қатар жиында ТМД 
Бас хатшысы Сергей Лебедев, 
Ресей Федералдық жиналысы 
Федерация кеңесінің төрайымы 
Валентина Матвиенко сөз сөйледі.

ТМД мемлекеттері басшылары 
кеңесінің төрағасы, Қазақстан 
Президенті Қасым-Жомарт Тоқаев 
Тәуелсіз Мемлекеттер Достас ты-
ғының грамотасын  мемлекетаралық 
«Мир» телерадиокомпаниясының 
төрағасы Радик Батыршинге табыс 
етті.

Кездесу соңында ТМД-ға мүше 
мемлекеттер басшылары Мәдениет 
саласындағы ынтымақтастықты 
дамыту туралы мәлімдемеге қол 
қойды. Сондай-ақ Достастықты 
одан әрі дамытуға бағытталған 
бірқатар құжат қабылданды.

ТМД ШЕҢБЕРІНДЕГІ 
ПАЙДАЛЫ ПІКІРТАЛАС

Жыл сайын қазан 
айының үшінші 

жексенбісінде атап 
өтілетін «Орман 

шаруашылығы 
қызметкерлері күні» биыл 

16 қазанға тура келіп 
отыр. Осы орайда облыс 

әкімінің орынбасары 
Серік Қожаниязов сала 

қызметкерлерін және 
ардагерлерді кәсіби 

мерекесімен құттықтады. 
Облыстың экологиялық 

жағдайын жақсартуда 
орман шаруашылығының 
қызметі ерекше екендігін 

атап өтті.

– Еліміздің шөлді аймағында 
ор наласқан өңір үшін орман 
шаруа шылығының өз орны 
бар. Тыныс-тір шілігіміз үшін 
маңызы зор саланы нығайтуда 
сіз дер білікті де білімді, іскер 
де қабі лет ті маман ретінде 

өзгелерге үлгі-өнеге болып, 
облысымыздың әлеу меттік-
эко номикалық және орман 
шаруа шылығы салаларының 
дамуына өлшеусіз үлес қосып 
келе сіздер. «Атадан мал 
қалғанша, тал қалсын» деген-
дей, Сыр елінің таби ғатын 
сауықтыру, орманды сақтау, 
қорғау мен молықтыруға әрі 
қарай да аянбай еңбек ете бере-
тіндеріңізге сенім білдіріп, 
қиын дығы мен қызығы қатар 
жүрген еңбектеріңізге толағай 
табыс, шаңы рақтарыңызға 
шаттық, құт-береке тілеймін, – 
деді Серік Салауатұлы.

Облыс аумағында мем-
лекеттік орман қорының жалпы 
көлемі 7 млн гектар, оның 
ішінде орманды алқабы 3,8 млн 
гектарды құрайды. Орманды 
алқаптың 83%-ын негізгі орман 
құраушы сексеуіл ағаштары 
алып жатыр. 2018 жылға 
дейін орманды алқап 3,07 млн 

гектарды құраса, 2019-2021 
жылдары жүргізілген орман 
мо лықтыру жұмыстарының 
нәти же сінде орманмен көм-
керілген алқап 3,8 млн гек-
тарға ұлғайған. Облыс әкі мінің 
қолдауымен орман шаруа  шы-
лығы мекемелерінің ма  териал-
дық-техникалық база сын жа-
рақ тандыруға өткен жылы 
облыстық бюджеттен 340 млн, 
ал биыл 600 млн теңге бөлінген.

Мерекелік кездесуде ор-
манды сақтау, молықтыру 
және көбейтуде жылдар бойы 
қызмет етіп, саланың дамуына 
өлшеусіз үлес қосқан азаматтар 
ҚР Экология, геология және 
табиғи ресурстар ми нистр-
лігінің І дәрежелі, ІІІ дәрежелі, 
«Еңбек сіңірген орман өсіруші», 
Құрмет грамоталарымен және 
облыс әкімінің Алғыс хатымен 
марапатталды. 

«СБ» ақпарат

КӘСІБИ МЕРЕКЕ

ОРМАНШЫ ЕҢБЕГІ ЕСЕЛІ

Президент бүгінгі кездесу 
ба рысында қол жеткізілетін 
уағда ластықтар алтыжақты ын-
ты мақ  тастықтың іргетасын ны-
ғайта  тынына сенім білдірді. 
Қасым-Жомарт Тоқаев ынтымақ-
тастықты одан әрі дамыту жөніндегі 
көзқарасын негізгі өлшемдер 
тұрғысынан жеткізді.

– Бірінші, бұл – қауіпсіздік. Тағ-
дыр біздің елдерімізге бірге болуды 
жазған. Ортақ тарихымызды сақ-
тай отырып, халықтарымыздың  
игілігі үшін ортақ келешегімізді 
құруға тиіспіз.  Әр мемлекеттегі 
тұрақ тылық пен қауіпсіздік 
бүкіл аймақтың дамуына тікелей 
әсер етеді. Мемлекеттеріміз бен 
халықтарымыздың түпкі мүд десін 
басшылыққа ала отырып,  назар-
ларыңызды жаңа қауіп-қатерлердің 
алдын алуға және оған дер кезінде 
төтеп беруге арналған тиімді 
әдістерді әзірлеу қажеттігіне 

аударғым келеді, – деді Мемлекет 
басшысы.

Қасым-Жомарт Тоқаев 
Ауғанстандағы жағдайға айрықша 
көңіл бөлу керек деп есептейді. 
Елдеріміз үшін оның қаупі әлі 
сейілген жоқ. Президенттің пі-
кірінше, тұрақсыздыққа алып 
келетін тағы бір фактор – өңірдегі 
жекелеген елдер арасындағы 
шекара мәселесінің реттелмеуі.

– Шекара проблемасы ғасырлар 
бойы қалыптасқан достық, өзара 
сенім және тату көршілік негізінде, 
сондай-ақ халықаралық құқық пен 
БҰҰ Жарғысының қағидаттарын 
мүлтіксіз сақтау арқылы тек бейбіт 
жолмен шешілуге тиіс. Аталған 
мәселені қарастыру үшін өңірлік 
сараптама алаңын құру пайдалы 
болады деп ойлаймын, – деді 
Қасым-Жомарт Тоқаев.

Мемлекет басшысы эконо ми-
каны екінші өлшем ретінде атап 
өтті. Сондай-ақ саммит қа тысу-

шыларына Орталық Азия елдері 
мен Ресейдің экономикалық ынты-
мақ тастығының жаңа моделін әзір-
леп, қабылдауды ұсынды. Оның 
айтуынша, Шағын және орта 
бизнесті қолдау шараларына, энер-
гетика, өнеркәсіп, көлік-логис тика, 
ауыл шаруашылығы сала ларын-
дағы бірлескен жоба ларды қолға 
алуға ерекше назар аудару қажет.

Мемлекет басшысы цифр лан-
дыру саласында бірге белсенді 
жұмыс істеуге және тәжірибе ал-
масуға Қазақстан дайын екенін 
жеткізді.

Сонымен қатар Қасым-Жомарт 
Тоқаев үшінші өлшем – көлік және 
транзит мәселесіне де тоқталды. 
Президент дәстүрлі логистикалық 
тізбек үзілген жағдайда аймақтағы 
елдер көлік-транзит әлеуетін 
толыққанды пайдалану қажет 
екенін атап өтті.  

Мемлекет басшысы қазіргі 
әлемде ақпараттық кеңістіктегі 

теріс құбылыстардың алдын алу 
жұмыстарын жүргізудің маңызы 
артып келеді деп санайды.

– Цифрлық технологиялардың, 
әлеуметтік желілер мен мес-
сенджерлердің қарқынды дамуы 
жағдайында орынсыз айтылған 
кез келген сөз, әсіресе жастар ара-
сында өшпенділік пен этносаралық 
араздық туғызуы мүмкін. Соның 
салдарынан қоғамдағы бірлік пен 
келісімді нығайтуға бағытталған 
көпжылғы күш-жігер зая кетеді. Дау-
жанжал мен дүрбелеңді болдырмау 
үшін салалық ведомстволарымыз 
бен қоғамдық ұйымдарымыз тығыз 
ынтымақтастық орнатып, түсіндіру 
жұмыстарын барынша белсенді 
жүргізуге тиіс. Көп нәрсе біздің 
мемлекет қайраткерлеріміздің саяси 
жауапкершілігіне де байланысты. 
Өкінішке қарай, кейбір елдерде 
мемлекеттер басшыларына қа-
тысты негізсіз арандатушылық 
сипаттағы сөздер айтылатын жағ-
дайлар кездеседі. Бұл, әрине, біздің 
ынтымақтастығымызға нұқ сан 
келтіреді, – деді Қасым-Жомарт 
Тоқаев.

Қазақстан Президенті сөзінің 
соңында кездесу нәтижелері 
өзара достық, тату көршілік және 
стратегиялық серіктестік арқасында 
берік байланыс орнатқан, қуатты әрі 
өркендеген мемлекет қалыптастыру 
жолындағы ортақ мақсатқа жетуге 
елеулі үлес қосатынына сенім 
білдірді.

Сонымен қатар саммитте Ресей 
Президенті Владимир Путин, Қыр-
ғызстан Президенті Садыр Жапаров, 
Тәжікстан Президенті Эмомали 
Рахмон, Түрікменстан Президенті 
Сердар Бердімұхамедов, Өзбекстан 
Президенті Шавкат Мирзиёев сөз 
сөйледі. 

ТҮПКІ МҮДДЕ – 
ТҰРАҚТЫЛЫҚ ЖӘНЕ ҚАУІПСІЗДІК

Мерекелік шара өңірдің қарқынды дамуына 
түрлі салада өз үлестерін қосып жүрген «Еңбек 
озаттарының» шеруімен басталды. Озаттар 
шеруін ұлағатты ұстаздар – республикалық 
Үздік педагог байқауының қалалық кезеңінің 
жеңімпаздары мен «Ы.Алтынсарин» төс-
белгісінің иегерлері бастады. Сондай-ақ, 
озаттар легін ақ халатты абзал жандар, жоғары 
біліктілік санаттағы медицина, мәдениет және 
спорт майталмандары, ақпарат саласының 
үздіктері жалғастырды.

Концертте саналы ғұмырын Қызылорданың 
өсіп-өркендеуіне арнап, кейінгі буынға 
лайықты үлгі-өнеге болған азаматтар ма ра-
патталды. Атап айтқанда, білім саласының 
ардагері Қадыр Әмзеев, мемлекет және қоғам 
қайраткері Биғали Қаюпов, Қазақстанның 
құрметті журналисі, белгілі фототілші Болат 
Омарәлиев, қалалық ардагерлер кеңесінің 
төрағасы, техника ғылымдарының докторы 
Сұлтанбек Тәуіпбаев, ақын, сазгер Елена 
Әбдіхалықова, әнші, ҚР еңбек сіңірген артисі 
Бақтияр Тайлақбаев, дәрігер-стоматолог, ҚР 
Денсаулық сақтау ісінің үздігі Әбдіғаппар 
Қарқымбаев, дәрігер, ҚР Денсаулық сақтау 
ісінің үздігі Сәбит Әбдіраймов және «Ер-Ару 
и К» ЖШС-ның басшысы Нұркен Бақыт-
бекұлына «Қызылорда қаласының құрметті 
азаматы» атағы берілді. Құрметті азаматтардың 
марапатын қала әкімі Асылбек Шәменов 
және қалалық мәслихат хатшысы Ибадулла 
Құттықожаев табыстады.

Мұнан соң мерекелік шара әсем әнге 
ұласып, айтулы кештің қонақтары Қызылорда 
қаласының құрметті азаматтары, ақын-сазгер 
Елена Әбдіхалықова және әнші Бақтияр 
Тайлақбаев ән шырқады. Бұдан бөлек, 
концертте жергілікті өнерпаздар да өнер 
көрсетіп, мерекелік думанды 12 мыңдай адам 
тамашалады.

БІРЛІК ПЕН 
БАҚ ҚАЛАСЫ

Аймақ

АПТА АҒЫМЫНДА

СЪЕЗД 
ДЕЛЕГАТТАРЫНЫҢ 
КЕЗДЕСУІ
«AMANAT» партиясының 

кезектен тыс XXIV съезіне Сыр 
елінен қатысқан делегаттар 
түрлі сала өкілдерімен кезде
сулер өткізіп, қабылданған жаңа 
саяси тұғырнаманың  міндеттері 
төңірегінде ой бөлісті. 

Мұндай кездесулер Қы
зыл орда қаласында арда гер
лер, білім, медицина, темір жол 
сала  сының қызмет керлерімен, 
Шиелі ауданында мәдениет 
саласы, Сырдарияда зиялы қауым 
өкілдерімен өтсе, ауыл шаруа шы
лық сала сындағы «ЖанАрай» 
ЖШС және Қазалы ауданындағы 
«СПК Қызылорда балық» еңбек 

ұжымдарымен экс промт кез
десулер ұйым дас тырылды. 
Мұнан бөлек, тарихи жиын 
жас тардың қатысуымен «BIR 
TOLQYNDA» диалог алаңында 
да талқыланды.

«TALQYLAU» 
АЛАҢЫНДА
Облыстық филиалдың  

«TALQYLAU» диалог алаңында 
партияның кезектен – тыс ХХІV 
съезінде қабылданған шешімдер 
талқыланды.

Оған съезд делагаттары 
мен Халықтық коалиция мү ше
лігіндегі саяси пар тиялар мен 
қоғамдық бір  лестіктер сондайақ 
сая  сат керлер мен қоғам бел сен
ділері қатысты. 

АТҚАРЫЛҒАН 
ЖҰМЫСТАР САРАЛАНДЫ

Облыстық филиал жанын дағы 
экология жөніндегі ай мақ тық 
қоғамдық кеңестің оты рысы өтті. 

Онда Мемлекет басшысы 
Жол дауынан туындайтын ши
кі   зат қа тәуелділік, еңбек өнім 
ді лігі төмендігі, инно вация
ның жеткіліксіздігі се кілді 
мә   се  ле  лер, сонымен қатар ай мақ 
тың экологиялық жағ дайын жақ 
сар ту мақса тында ат қарыл ған жұ
мыс тар сараланды. 

«ДӨҢГЕЛЕК ҮСТЕЛ» 
ӨТТІ
«AMANAT» партиясы 

облыстық филиалы жа нындағы 
мемлекеттік басқаруды дамыту 
және сыбайлас жемқорлыққа 
қарсы ісқимыл жөніндегі об
лыстық қоғамдық кеңесте 
«дөңгелек үстел» өтті.

Кеңес төрағасы, облыс
тық мәслихат депутаты Мақ  сұт 
Нәлібаев облыс бо йынша ҚАЖ 
депар та мен тіне қарасты №37 
меке месі қызметкерлерінің қаты
суы мен «Сыбайлас жем қорлық – 
қоғамдағы ең қауіпті әлеу  меттік 
құбылыстардың бірі» та қы ры
бында әңгіме өрбітті.

СТУДЕНТТЕР
БЕЛСЕНДІ
Партия филиалы жанындағы 

«Жастар Рухы» жастар қанаты 
кәсіптік және техникалық 
білім беретін арнаулы орта оқу 
орындарының белсенді сту
денттерімен кездесу өткізді. 

Онда студенттерге ұйым  ның 
негізгі мақсаты, қыз меттері мен 
бағыттары және алға қойған жос
пар лары таныстырылды. Білім 
алу шыларға арнал ған тренингтер 
ұйымдастырылды.

***

Жалпы апта ішінде аймақ тық 
және аумақтық фи лиал дар мен 
БПҰда кез десу лер, Мемлекет 
басшы сы ның Жол дауы, партия 
съезі ше шім дерін талқылау, пар
тиялық бақылау және т.б. түрлі 
форматтағы 72 қоғам дықсаяси 
ісшара ұйым дастырылды.

Қызылорда облысының Құрметті азаматы атағы
1 ШӘРІПОВ

Жарылқасын Шәріпұлы
 Қоғам қайраткері, «Құрмет» орденінің 

иегері
2 ШАҒЫРТАЕВ 

Имамзада Қуанышбайұлы
 Облыстық мәслихат депутаты, «Таң ЛТД» 

ЖШС директоры, Жалағаш ауданының 
құрметті азаматы, «Құрмет» орденінің иегері

Қызылорда облысының Құрмет грамотасы
3 ӘБИЕВ Арапбек  Социалистік Еңбек ері;
4 БОЖАНОВА 

Алмагүл
 Қоғам қайраткері, Қызылорда облысының 

құрметті азаматы
5 КАМАЛАДДИН

Аппас
 Сырдария ауданының құрметті азаматы, 

«Құрмет» орденінің иегері
6 НҰРТАЗАЕВ

Бахыт Әбдіғаппарұлы
 Жаңақорған ауданының құрметті азаматы, 

«Құрмет» орденінің иегері
7 ӘМІРҒАЛИЕВ

Әбдіғаппар
 Сырдария ауданының құрметті азаматы

8 ЖОЛДАСБАЕВ
Нұрлыбек Қалжатайұлы

 Жалағаш, Жаңақорған аудандарының 
құрметті азаматы

9 БАКИРОВ 
Құрманбек

 Бірнеше ғылыми еңбектердің авторы, 
Шиелі ауданының құрметті азаматы

10 МҰСАБАЕВ 
Нәжімаддин

 «Құрмет» орденінің иегері, Арал, Қазалы, 
Жаңақорған аудандары мен Қызылорда 
қаласының құрметті азаматы

11 БАЙМАХАНОВ 
Қожахмет

 «Құрмет» орденінің иегері, Жалағаш 
ауданы мен Қызылорда қаласының құрметті 
азаматы

12 ҰЛЫҚБАН
Нұрлыбай

 Қазақстанның құрметті құрылысшысы, сала 
ардагері

13 ЕЛАМАНОВ
Бекмырза

«Құрмет» орденінің иегері,Қармақшы 
ауданының құрметті азаматы

ҚР Ауыл шаруашылығы министрлігінің төс белгісі
14 ЖАЗЫҚБАЕВ Жұбатқан Зейнеткер, Қазалы ауданы
15 НҰРЫМБЕТ

Серғазы Жалғасұлы
«Ұлы дала» ШҚ төрағасы, Жалағаш ауданы

16 ШАЙЫҚ
Кеңес Нұрмашұлы

«АгроӨркен» ЖШС егіс бригадирі, 
Қазалы ауданы

17 ДҮЙСЕНҒАЗИЕВ
Серік Хамитұлы

«Нағи» ШҚ,   «Нағи1» ШҚ төрағасы, 
Жалағаш ауданы

18 ӘЖІБЕКОВ
Жүсіпбек Өмірзақұлы

Қызылорда облысының ауыл шарушылығы 
және жер қатынастары басқармасының 
бөлім басшысы, Қызылорда қаласы

19 СЫЗДЫҚОВ
Қайсар Зұлпыхарұлы

«Заман ата» ШҚ төрағасы, Жаңақорған 
ауданы

20 СЕЙІТОВ
Әлияр Мухамедиярұлы

«Қазсушар» РМК облыстық филиалы 
Шиелі өндірістік учаскесінің маманы, 
Шиелі ауданы

21 МАШАРАПОВ
Оралбай

«Жаңажол» ЖШС гидротехнигі, 
Қармақшы ауданы

Үздік жетістікке жеткен озаттар
22 ИМАНДОСОВ

Самұрат Жұманұлы
 «РзаАгро» ЖШС директоры, Қазалы 

ауданы
23 ОСПАНОВ

Қуаныш Асылбекұлы
 «Ақжарма и К» ФҚ бригадирі, Сырдария 

ауданы
24 ДӘРІБАЕВА

Гүлсім Әбілқасымқызы
 «Ақмая» ШҚ бригадирі, Шиелі ауданы

25 ЕРДЕНОВ Жетпіс  «Ақжол» ШҚ бригадирі, Қызылорда қаласы
26 ОҢАЛБАЕВ Еділ  «Бесарық» ШҚ, күрішші, Сырдария ауданы
27 СЕРІКБАЕВ Ержан  «Жаңажол» ЖШС, күрішші, Қармақшы 

ауданы
28 СҮЛЕЙМЕНОВ

Орынтай Көпболұлы
 «Таң ЛТД» ЖШС, күрішші, 

Жалағаш ауданы
29 КҮШІКБАЕВ Ерлан  «Ақжарма2» ШҚ, комбайншы, Сырдария 

ауданы
30 СӘУЕНОВ Болатбек  «Тұрмағанбет» ЖШС, комбайншы, 

Қармақшы ауданы
31 РАУШАНБЕКОВ

Әжібек Қуанышбекұлы
 «Тұлпар» ШҚ, комбайншы, 

Қызылорда қаласы
32 ІЗБЕНОВ

Мархабат Қыдырбайұлы
 «Аширбеков» ШҚ жатка машинисі, Шиелі 

ауданы
33 УМАДАТОВ

Аралбек Балғанұлы
 «Агро Өркен» ЖШС жатка машинисі, 

Қазалы ауданы
34 САМЕТОВ

Талғат
 «Ораз ахун ЛТД» ЖШС, жатка машинисі; 

Қармақшы ауданы
35 ЛӘПЕНОВ

Еркін Нұрсұлтанұлы
 «Казсушар» РМК өндірістік учаскесінің 

маманы, Қазалы ауданы
36 НҰРЫМБЕТОВ

Бименде Сералыұлы
 «Мега Агро» ЖШС агрономы, Жалағаш 

ауданы
37 МУРСАЛОВ

Руслан
 «Достық Жер МК» ЖШС жоңышқа 

өсірушісі, Қармақшы ауданы
38 ӘБЖАППАРОВ

Нұрлан Мәуленұлы
 «Құрманбай ата» ШҚ картоп өсірушісі, 

Жалағаш ауданы
39 ТАШМАТОВ

Мақсат Айтмағамбетұлы
 «Мақсат» ШҚ көкөніс өсірушісі, Шиелі 

ауданы
40 ҚАСЫМОВ

Тілектес Бағдатұлы 
 «Жиделі» ШҚ бақша өсірушісі, 

Жаңақорған ауданы
41 РЫСДАУЛЕТОВ 

Нұрболат Қалдыбайұлы
 «Сұңқар» ШҚ бидай өсірушісі, Жаңақорған 

ауданы
42 ТҰРСЫНБАЕВ

Оразали
 «НұрболИ» ШҚ мақсары өсірушісі, 

Жаңақорған ауданы
43 МЫРЗАБАЕВ

Серік Әбдіжаппарұлы
 «Бекарыс АгроФуд» ЖШС асылтұқымды 

мал өсіретін үздік репродуктор
шаруашылық, Жаңақорған ауданы

44 ДАРИБАЕВ
Мейрамбек Әбдіқанұлы

 «ОңболсынЭльвира» ШҚ бақташысы,
Арал ауданы

45 МЫРЗАБАЕВ
Дархан Серікбайұлы

 «ТұртанАта» ШҚ шопаны, 
Жаңақорған ауданы

46 ШАРАПАТОВ
Айбек Қалқаманұлы

 «Құланды» ЖШС жылқышысы, Арал 
ауданы

47 ТОҚТАБАЕВА
Шолпан

 «Аржиков Берік» ШҚ түйекеші, 
Қазалы ауданы

48 ТАЙЛАУОВ
Темірхан Дуабайұлы

 Қарақұм ауылдық округі ветеринариялық 
пункт меңгерушісі, Арал ауданы

49 ЖАКИБАЕВА
Мира Актилековна

 «Кызылординские вести» газетінің тілшісі, 
Қызылорда қаласы

50 ЕСҚАЛИЕВ
Бекзат Нұрғалиұлы

 Qyzylorda телеарнасы бас редакторының 
орынбасары, Қызылорда қаласы

Автокөлік табыстау 12 дана
51 РАХМАНБЕРДИЕВ 

Батыр
 «Мағжан и К» ЖШСның бағбаны, 

Сырдария ауданы
52 КӨШЕКБАЕВ 

Еркін 
 «Мағжан и К» ЖШСның механизаторы, 

Сырдария ауданы
53 ОЛИНОВ 

Дархан 
 «Мағжан и К» ЖШСның механизаторы, 

Сырдария ауданы
54 МАУХАНОВ 

Медет
 «Мағжан и К» ЖШС директорының 

орынбасары, Сырдария ауданы
55 БАЙЫЛОВ 

Молдан
 «Мағжан и К» ЖШСның күріш ақтау 

зауытының операторы, Сырдария ауданы
56 СЫДЫБАЕВ 

Сағат
 «Жаңажол» ЖШСның механигі, 

Қармақшы ауданы
57 МАШАРАПОВ 

Оралбай
 «Жаңажол» ЖШСның құрылыс прорабы, 

Қармақшы ауданы
58 ОСПАНОВ

Қуаныш
 «Ақжарма и К» ШҚның егіс бригадирі, 

Сырдария ауданы
59 СҮЛЕЙМЕНОВ 

Нұрлыбек
 «Ақжарма и К» ШҚның комбайнері, 

Сырдария ауданы
60 СҮЛЕЙМЕНОВ 

Орынтай
 «Таң ЛТД» ЖШСның күріш өсірушісі, 

Жалағаш ауданы
61 ЕСАЛИЕВ 

Қуанышбай
 «Таң ЛТД» ЖШСның механизаторы, 

Жалағаш ауданы
62 ӘБЕНОВ 

Ғалымжан
 «Ақжар» ШҚның күріш өсірушісі, 

Қармақшы ауданы
Озат шаруашылықтар 

63 ІЗДІБАЕВ
Нұрлан Тұрғанбекұлы

 «Ақтөбе и К» ЖШС директоры, 
Қармақшы ауданы

64 БЕКЖАНОВ
Әліби Бахытбекұлы

 «ЕрӘлі» шаруа қожалығы төрағасы, 
Жалағаш ауданы

65 БЕРДІБАЕВ
Асқар Айтөреұлы

 «Алтын Дән Шиелі» ЖШС директоры, 
Шиелі ауданы

Үздік аудандар
66 ОРАЗБАЕВ 

Мұхтар Әуесұлы
 Қазалы ауданының әкімі

67 СЕРМАҒАНБЕТОВ 
Серік Сағитжанұлы

 Арал ауданының әкімі

68 АХАТОВ 
Нұржан Сабитұлы

 Шиелі ауданының әкімі

69 ЕРГЕШБАЕВ 
Мұрат Нәлқожаұлы

 Сырдария ауданының әкімі

МЕРЕКЕЛІК МАРАПАТ

«СЫР МЕДИА» ЖШС-на ҚАРАСТЫ 
SYRBOYI.KZ АҚПАРАТ АГЕНТТІГІНІҢ 

САЙТЫНДА ҚАЗАҚСТАН РЕСПУБЛИКАСЫ 
ПРЕЗИДЕНТІНІҢ КЕЗЕКТЕН ТЫС 

САЙЛАУЫНА ОРАЙ ҮГІТ-НАСИХАТ 
МАТЕРИАЛДАРЫН ОРНАЛАСТЫРУ 
БОЙЫНША ӨЗ ҚЫЗМЕТ ҚҰНЫН 

ҰСЫНАДЫ

syrboyi.kz ақпарат агент тігінің 
сайтына материалдар орналастыру 
бойынша бір шаршы сантиметрінің 
құны, ҚҚС қоса есептегенде:

газетке жарияланған материал
дарды сайтқа орналастыру жария
ланған соманың 10% /1 ай/;

тікелей сайтта орналастыру – 1см2  
150 теңге /1 ай/. 

Жазбаша өтініштерді сағат 9:00-
ден 18:00-ге дейін мы на мекен-жай 
бойынша қабыл дайды: Қызылорда 
қаласы, Бейбарыс Сұлтан көшесі, 
4-А (Назарбаев  Зият керлік мек-
тебінің жанында). Жарнама бөлімі: 
8 (7242)  70-00-52, коммутатор: 40-11-
10 /1058/, e-mail: smjarnama@mail.ru

Облыстық ардагерлер 
қозғалысының 35 жылдығына орай, 
салауатты өмір салтын насихаттау, 

өскелең ұрпақты отансүйгіштікке 
баулу, ардагерлер арасында 

достықты нығайту үшін көптеген 
іс-шаралар ұйымдастырылып 

тұрады. Облыстық ардагерлер 
кеңесі мәдениет және спорт 

басқармасымен бірлесіп, әуесқой 
ардагерлер арасында винтовка 

атудан жарыс өткізді.

Жарыс ережесіне сәйкес 10 метр 
қашықтан №8 нысанаға ату үшін әр 
қаты сушыға сынақ атылымға 3, негізгі 
атылымға 3 оқтан берілді. Тартысты сайыс
та командалық есепте  56 ұпаймен І орын
ды «Қызылорда  3» командасы, (Ауған 
соғы сы ардагерлері), ІІ орынды 52 ұпай мен  
«Қызылорда  4» командасы (білім саласы 
ардагерлері),  ІІІ орынды 47 ұпаймен Қар
мақ шы ауданының командаcы жүлдегер 
атанды. 

Жекелей біріншілікте І орын алған 
Қызылорда қаласының өкілі Қ.Баймаханов,  
ІІ орын алған  Жалағаш ауданының өкілі 
Б.Исламов, ІІІ орын алған  Сырдария 

ауданының өкілі Ж.Байманов  ақшалай 
сыйлықтармен және арнайы дипломдармен 
марапатталды. Барлық қатысушыларға 
ынталандыру сыйлықтары мен Алғыс хаттар 
табысталды. 

Спорттық шаралардан бөлек, рухани 
демалыс та ұдайы ұйымдастырылады. 
Соның бірі – ардагерлердің белсен ділігін 
арттыру, қоғамдағы беделін көтеру, оларға 
қолдау көрсету үшін   Қалжан ахун және 
Қорқыт ата кесенелеріне зиярат ету. Оған 
қалаға қарасты ауылдық округ ардагерлері 
қамтылып, Қалжан ахун кесенесімен таны
сып, Құран бағыштады. Кесене шырақшысы 
Болысбек мырза ахун жайлы мәліметтер 
беріп, ардагерлермен сұхбаттасты. Қорқыт 
ата кесенесінде комплекс директоры 
Н.Бахтияров, Қар мақшы аудандық арда
герлер кеңесінің төрағасы А.Мереков пен 
экскурсовод М.Әмірбеков қарсы алып, 
ардагерлерді музеймен таныстырды. 

Экскурсияға қатысушы ардагерлер 
жергілікті өнерпаздардың концертін тама
шалап, ризашылықтарын білдірді. Саяхатқа 
қатысушылар ұйымдас тыру шыларға ақ 
батасын беріп, алғыс айтты. 

 «СБ» ақпарат

АРДАГЕРЛЕР ДЕМАЛЫСЫ

Сондайақ, өз сөзінде 
ежелден еткен еңбек пен төккен 
тердің қадірін білетін Сыр 
диқандары тағы бір белесті 
нәтижелі аяқтағанын атап өтті. 

– Ақ күріштің атасы, дала 
академигі Ыбырай Жақаевтың, 
оның шәкірттері Цай Ден 
Хак, Шырынкүл Қазанбаева, 
Салима Жұмабекова, Балдырған 
Мұстафаева, Айнаш Балғабаева, 
Амангелді Ахметов сынды тағы 
басқа тұлғалардың ізбасарлары 
биыл да кездескен қиындыққа 
қарамастан ерен еңбектің 
үлгісін көрсетті. Ырысты 
аймақта комбайн айдап, трактор 
жүргізген 70тен аса әйелдің 
ерлермен бірге иық теңестіріп, 
қырман басындағы қызу тірлікке 
араласқанын ерекше екпін беріп 
айтуға тиіспіз.  Сыр диқандары 
биыл 188 500 гектар жерге 
егін ексе, оның ішінде негізгі 
дақыл – күріштің көлемі 78 592 
гектарды құрап, әр гектардан 
56,7 центнерден өнім алды, – 
деді облыс басшысы.

Кейінгі жылдардағы Сыр
дария өзені бассейніндегі су 
тапшылығы облыс диқандары 
мен малшы қауымына оңайға 
соқпай тұр. Мемлекет бас
шысының қолдауымен Сырдария 
өзенінің жоғары ағысында ор
наласқан мемлекеттер ара сын
дағы келіссөздер нәти жесінде 
су көлемі былтырғы деңгейден 
көбейді.  Өңірдің су саласы 
маман дарының болжамына 
сәйкес жыл басында күріш 
көлемін өткен жылғы мөлшерден 
20 000 гектарға қысқартып, 64 
000 гектарға меже ленген еді. 

– Десек те, диқан қауымның 
ұсыныстілектерін ескере келе, 
Президенттің пәрменімен күріш 
егісі 78 600 гектар көлемінде 
бекітілді. Бүгінгі күні бұл 
жұмыс өз нәтижесін берді деп 
толық сеніммен айта аламыз. 
Өйткені, күріштің айналасында 
еңбек етіп жүрген мыңдаған 
азамат табыссыз қалған жоқ, 
алынып қойған тыңайтқыштары 
мен гербицидтері, дайындаған 
тұқымдары уақытылы себіліп, 
нәтижесінде күріштің әр гек
тарынан жоғары өнім алынды, – 
деді Нұрлыбек Машбекұлы. 

Қазір әлемде геосаяси жағдай 
күрделеніп, тауарлар, тех ника
лар мен жабдықтар бағасын күрт 
өсіріп жіберді. 

– Дегенмен қиындықты өз
деріңізбен бірге еңсеріп, биыл 
күрішті егуде жылдағыдан ерте 
15 сәуірде бастап, 10 қазан
ға дейін аяқтадық. Даңқты ди
қан Ыбырай Жақаев «Егініне 
қарап – қырманы, күтіміне 
қа рап – түсімі» деген. Күр
делі жағдайға қарамастан 
кү   ріш   тің әр гектарынан 70 
цент  нерден аса өнім алған 
«Ақтөбе және К», «Жаңажол», 
«Абзал және К», «Мағжан 
және К», «Ақжарма және К», 
«Ақжарма1» жауапкершілігі 
шек  теулі серіктестіктерін 
атап өтуге болады. Сондайақ, 
күріш   тің әр гектарынан 90100 
центнерден өнім алған күрішші

звеноводтарымызды мақтан 
тұтамыз, – деді облыс басшысы.

Бұл ретте аздаған жер 
үлесі болғанымен, оны игеруге 
мүмкіндігі аз шаруа қо
жалықтар өндірісті шығынсыз 
ұйымдастырудың жолын 
іздегені дұрыс екені де айтылды. 

– Өздеріңіз білесіздер, 
облыс еліміздің күрішке деген 
қажет тілігінің 90 пайызын өтеп 
келеді. Жыл сайын экспортқа 
100 мың тонна көлемінде күріш 
шығарылуда. Демек, облыста 
күріш көлемін азайтуға негіз 
жоқ. Алайда, әлемдегі су ре
сурстары тапшылығы біздің 
суға деген көзқарасымызды өз
гертуі керек. Су үнемдеу тех но
логиясын енгізу, әсіресе, ауыл 
шаруашылығында күріштен 
басқа дақылдарды тамшылатып, 
жаң бырлатып суару көлемін 
ұлғайту – бүгінгі күннің басты 
талабы, – деп тоқталып өтті 
облыс әкімі.

Айтқандай, биыл өңірде 
тамшылатып, жаңбырлатып 
суару әдісімен күріштен басқа 
793 гектар ауыл шаруашылығы 
дақылдары егілген. Оның ішінде 
212 гектар көкөніс, 90 гектар 
бақша, 32 гектар картоп, 370 
гектар жаңа жоңышқа, 87 гектар 
сүрлем жүгері, 1,6 гектар қант 
қызылшасы бар.

– Суды үнемдеу мақсатында 
ғалымдар күріштің тез пісетін 
сорттарын дайындауға көңіл 
бөліп, өндіріске енгізу қажет 
болса, шаруашылық басшылары 
жердің тегістігіне мән бергені 
абзал. Биыл әлеуметтік маңызы 
бар азықтүлік тауарларының 
ішінен картоп, көкөніс, бақша 
егуге баса назар аударылып, 
оның көлемі 19 500 гектарға 
жеткізілді. Ірі шаруашылықтар 
егіс егуге ынталы ауыл халқына 
1015 гектардан жерін дайындап, 
нәтижесінде 6 802 отбасы 
1833 гектарға бақша өнімдерін 
егіп, жемісін көруде. Алдағы 
жылдары өнім көлемін ұлғайтуға 
ниеттіміз. Облысқа берілетін 
су жеткілікті болғанымен, оны 
бөлу, кестеге сай жеткізуде 
орын алған кемшіліктер гектар 
өнімділігінің төмендеуіне әсер 
еткендігі айқын. Бұл салада 
мамандардың жауапкершілігін 

арттыру, әрбір шаруашылықты 
білікті гидротехник маман дар
мен қамту, суландыру жүйелерін 
автоматтандыру, судың қатаң 
есебін жүргізуге ерекше көңіл 
бөлеміз. Сонымен бірге биыл 
суды реттеуге жәрдемдесетін 
«Қызылорда» су торабының 
жөндеу жұмыстарын аяқтаймыз, 
– деді облыс әкімі. 

Өткен жылы «Агроөнеркәсіп 
кешенін дамыту жөніндегі 2021
2025 жылдарға арналған Ұлттық 
жоба» бекітілді. Мемлекет қол
дауының арқасында облыстың 
ауыл шаруашылығы оң нәтижеге 
қол жеткізіп отыр.

– Биылғы жылдың 9 айында 
ауыл шаруашылығы өнімдерінің 
өндірісі 127,5 млрд теңгеге 
жетіп, өсім 3,2 пайызды құрады. 
Кейінгі 3 жылдың ішінде ауыл 
шаруа шылығының негізгі 
қорына салынған инвестиция 
көлемі 2,1 есеге өсті. Биыл құны 

8,7 млрд теңгені құрайтын 10 
инвестициялық жобаны іске 
асыру жоспарлануда. Оның 
ішінде қуаттылығы жы лы
на 1500 тонна құс етін өн діре
тін «Қармақшы Құс» ЖШС 
мен жылына 3500 тонна құс 
етін өндіретін «Абдулла» ШҚ 
құс фабрикаларының жоба  сы 
бар. Сонымен қатар, «Қы зыл 
ордаАгроплюс» ЖШС Түрік 
компаниясымен бірлесіп, құны 
13,8 млрд теңге болатын, жы
лына 24 мың тонна томат пас
тасын өндіретін зауыт салу 
бойынша келіссөздер жүр
гізу деміз. Келешекте түрік 
инвесторларымен бірге ауқымды 

жобаларды өңірде іске асыратын 
боламыз, – деді облыс әкімі. 

Салтанатты шарада облыс
тың ауыл шаруашылығы сала
сын дамытуға айрықша еңбек 
сіңірген бірқатар азамат
тарға «Қызылорда облы сы
ның құрметті азаматы» атағы 
табысталды. Мұндай құр
мет Қызылорда қаласы мен 
аудан дарда басшылық қыз
метте болған еңбек ардагері 
Жарыл қасын Шәріпов пен 
«Таң ЛТД» ЖШС директоры 
Имамзада Шағыртаевқа көр
сетілді.  Сондайақ, осы сала
да жемісті еңбек еткен арда
гер лер және қызметкерлерге 
облыс тың «Құрмет» грамотасы 
табысталды. Бір топ еңбек 
майтал мандары ҚР Ауыл шаруа
шылығы министрлігінің «Еңбек 
ардагері» медалі мен «Ауыл 
шаруа шылығы саласының 
үздігі» төсбелгісін иеленді. Жыл 
қорытындысымен топ жарған 
озаттар түрлі номинация алды. 
Мерекелік марапатта облыс 
әкімі «Мағжан және К» ЖШС 
үздік қызметкерлеріне «Lada 
Vesta», «Жаңажол», «Ақжарма 
және К» шаруашылығы маман
дарына «Lada Granta» жеңіл 
автокөліктерін сыйға берді. 
Ал, «Таң ЛТД» ЖШС мен 
«Ақжар» шаруа қожалығының 
озат жұмысшылары «Chevrolet» 
автокөлігіне ие болды.

Келесі кезекте аудандар 
арасында түрлі салалар бойынша 
жеңімпаздар анықталды. Қазалы 
ауданы «Ауыл шаруашылығы 
өнімдерін өңдеу саласы» 
бойынша марапатталса, «Мал 
шаруашылығы» бойын ша 
Арал ауданы үздік атанды. 
Сондайақ, «Егін шаруа шы
лығы» номинациясы Шиеліге, 

«Агроөнеркәсіп ке ше нін да
мытуда ең жоғары көрсет кіш
терге қол жеткізген үздік аудан» 
атағы Сырдарияға бұйырды.

Құрмет төрінен орын алған 
еңбеккерлер қатарында озат 
шопан, бақша өсіруші, күріш 
өсіруші, комбайншы, агроном, 
бригадирлер сыйға ие болды.  

Мерекелік кеш концерттік 
бағдарламаға ұласты. Сыр 
өңірінің сахна жұлдыздары дала 
еңбеккерлерінің құрметіне әуезді 
ән айтып, мерекені думанға 
бөледі. Белгілі өнерпаз Бақтияр 
Тайлақбаев жерлестеріне жылы 
лебізін білдіріп, әннен шашу 
шашты.

ЕҢБЕК ДАҢҚЫ АСҚАҚТАҒАН 
ДӘСТҮРЛІ ТОЙ

Қызылорда 
қаласының көнеден 

көшіп, бүгінге жеткен 
бай мұрасының 

кескін-келбеті 
көптің көз алдында. 

Аймақтың айнасы 
кейінгі бір айдың 

бедерінде Қала күнін 
тойлады. Қарапайым, 
жаттанды дағды жоқ. 
Уақыттың сұранысын 

сәт-сәтімен алдыңа 
тоса салғандай 
әсер қалдырды 

осы жолы. Міне, 
сол әр тараптан, 

әр мазмұнда елдің 
рухын көтеруге 

үндеген игі шаралар 
күні кеше мәресіне 
жетті. Осы мәрелі 
мезетте аймақтың 

алты бірдей басты-
басты баспасөз 

өкілдері қала әкімі 
Асылбек Шәменовпен 

дидарласуға 
мүмкіндік алды.

Газет өкілдерінің 
өз ұста нымы бар. 

Өйткені бұл желінің 
сөзі не өсек-аяңның 

арнасы емес. 
Сонысымен қатар, 

сықиған цифр, 
қадалып қаузайтын 

қағаз жүзіндегі 
судырма сөз еркін пі-
кір алмасуға ат қоса 

алған жоқ. Ашық, 
жариялы талқы тара-

зы сында тәп-тәуір 
әңгіме өрбіді.

«Президенттің, Үкіметтің, 
жер гілікті атқарушы органның 
барлық мәселеде жаңалығын 
ел ге жеткізіп, мемлекеттік-ақ-
па  раттық саясатты жүргізуде 
дәс  түрлі БАҚ-тың атқаратын 
қыз меті зор. Сондықтан бірлесіп, 
түсінісіп жұмыс жасаудың пай-
дасы көп. Өздеріңіз бір ай бойы 
Қала күніне ақпараттық қол-
дау таныттыңыздар. Әрине, қа-
ланың жетістігі де, кемшілігі 
де бар. Бір коммуналдық жү йе-
нің өзі неге тұрады? Осы сәт-
ті пайдалана өздеріңізбен ой 
бө ліссек деймін» – деді әуелгі 
сөзде Асылбек Өмірбекұлы.

Кездесудің келесі сөзін «Ұс-
таз мәртебесі» газетінің бас ре-
дакторы Нұрлан Көбегенұлы 
жалғады. Алдағы уақытта Қала 
күні аясында баспасөз саласы 
қызметкерлерінің арасында 
спорт тық турнир, әдеби-мәдени 
іс-шара өткізу қаперге алынса 
деген ұсыныс айтты. Сондай-
ақ, «Қаламгерлер аллеясын» 
жаңғыртуды, алда 100 жылдығы 
келетін Ақмешіттің астана бо-
луына орай ұлт қайраткерлерін 
дәріптеуде құрмет тақталарын 
орнату жөнінде ой қосты. 

Әрине, биылғы Қала кү-
нін өткізу туралы арнайы бағ-
дарлама бекітілген. Соның 
ішін  де балаларға, спорттық ша-
ра ларға, әсіресе жастарға бас ты 
назар ауып отыр. Қамбаға дән 
құйылып, диқан қауымы да ең-
бек көрігін қыздырып жатқан 
шақ бұл. Ал осы іс-шаралардың 
ауқым аясы Қызылорданың 
да  муына жаңа леп әкелетінін 
де тануға болады. Осы ойдың 
ора йында «Ендігі бес жылда 
Қызылорданың дамуын қалай 
елестетеміз?» деп сауал тас та-
дық. 

– Былайғыда өзгерістерді 
күн делікті араласып жүріп өзі-
міз байқамайды екенбіз, – деді 
қала әкім тосылмастан. – «Сырт 
көз – сыншы» деген ғой. Кей-
де сол өзгерістерді сырттан 
кел ген қонақтар айтқанда елең 
ете қалатынымызды жасыр-
маймын. Қаланың сол жағалауы 
сәулеттеніп келеді. Онан қал ды 
қаншама әлеуметтік ны сан дар 
бой көтеріп жатыр. Кә сіпкерлік 
орындар, сәулетті ғи ма раттар 
– бәрі-бәрі бүгін мен ертеңгі 
күннің игілігі. Ал осын дай өз-
герістің өмірге келуі кәсіп кер-
лікке тікелей байланысты. 

«Мысалы, азулы АҚШ қа-
лай дамыды? Қалалар қай-
дан салынды? Теңдессіз ғима-
раттар, қайталанбас сәулет 
үл гісі, керемет көшелер, көр-
кей ту, міне, осының бәрінде кә-
сіп кер лердің қолтаңбасы бар. 
Мемлекет суын, жолын, жары-
ғын не газын жеткізген шығар, 
бірақ ондағы өркениет кәсіп-
кер ліктің ықпалымен келді» 
деп толықтыра түсті шаһар бас-
шысы.

Әлемдік тәжірибе осылай. 
Мемлекет басшысы кәсіпкер-
лерді қолдауға әркез демеу 
беріп, жеңілдіктер қарастырып 
отыр. Бұл мақсат-міндет үде-
сінде облысымызда да үлкен 
бетбұрыс басталды. Демек, қа-
ланың тынысы ашыла түседі 
деген сөз.

«Сырт елде көп болдым. 
Сұраймыз, тарихымен таныса-
мыз. Сонда көздің жауын ала-
тындай шағын ауданды сұрай 
қалсаңыз, кәсіпкерлер салған 
дейді. Бізде де үлкен бет бұ рыс 
жасалып жатыр. Бұл – бірін-
шіден – инвестиция, екіншіден 
–  жұмыс көзі, үшінші түпкі 
нәтиже – осы жердің сәулеті 
мен дәулеті. Инвестиция екінің-
біріне келе бермейтінін жақсы 
білесіздер. Қаламызды соған 
сай етуіміз керек. Саласыз, қол-
даймыз, қастарыңызда боламыз. 
Міне, осылай табанды түрде 
жұмыс істеу үшін аянбаймыз, – 
деді ендігі сөзінде қала әкімі. 

Нұрлыбек Машбекұлы об-
лысқа басшы болып келгелі 
қа ланың инфрақұрылымын да-
мытуға ерекше мән берілуде. 
Биылдың өзінде 6 млрд тең-
геге қаланың жарық, жол, су 
мәселелерін реттеуге қаржы бө-
лінген. Қала әкімінің айтуынша, 
17 млрд теңгеге жоба жасалып 
отыр. Биыл жыл аяғына дейін 10 
тұрғын үй пайдалануға берілсе, 
келер жылы тағы 10 үй салуға 10 
млрд теңге қаржының көзі бар.

– Бұл ауқымды жұмыстар 
мемлекеттік бағдарламалар ар-
қылы жүзеге асады. Осының 
бәрін үйлестіріп, үлгертуіміз 
керек. Ол жолда кәсіпкерлікпен 
қатар қыруар еңбек жасалуы тиіс. 
Қысқасы, алдағы жылдардағы 
қаланың дамуы, жаңаруы осы-
лай айқындала түседі, – деді 
Асылбек Өмірбекұлы.

«Ақмешіт ақшамы» газетінің 
бас редакторы Сәрсенкүл Би-
қожа: «Алдағы уақытта кәсіп-
керлік қай бағытта дамиды? 
Өн діріс, халыққа жұмыс керек» 
деп тақырыпты тереңдете сауал 
қойды. 

Расында, бұл – бүгінгі нарық-
тық қатынаста өткір мәселе. 
Алып-сатумен жан бағып отыра 
беруге болмайды. 

– Біздің ортамыз әлі қа-
лыптасқан жоқ. Бір затты өн-
діру үшін оның жан-жақты 
қа жеттілігі ескерілуі тиіс. Мы-
салы, қарапайым шеге шығару 
үшін металл қажет. Бірақ ол 
бізде жоқ деп қарап отыруға 
бол майды ғой. Ізденіс, жан-жақ-
тылық қалыптаспай тұр. Қа-
зір гідей нарықтық қатынаста 
қандайда бір кәсіп көзі ашылса, 
оның құрал-сайманы ілесе ке-
летініне де сеніммен қараған 
жөн. Өйткені, барлық кеңістік 
ашық, ғылым да, технология да 
дамып барады.

Көп ұзамай шыны зауыты 
ашылады, оның жан-жағына кә-
сіпкерлік көздері ілесе келеді. 
Бұл – үлкен әлеуетті зауыт. Шы-
ныдан не жасалмайды дейсіз, 
нарықтық кеңістік қажетін өзі 
тартып алады. Бәрі де осылай 

басталған. Дамыған елдердің өзі 
осындай жолдан өткен.

Асығыстық көп жағдайда 
жеңіліске әкеледі. Біз кәсіп бас-
тасақ, еселеп пайда табуды көз-
дейміз. Бүгін бір теңге жұмсап, 
ертең он теңге болып қайтуын 
қалаймыз. Түрлі жобаларын 
алып, кәсіп бастауға құлшынып 
келетіндер бар. Шағын несие 
көздерімен көмектесіп, жарты 
жылдан кейін сұрасаңыз «мына-
ның пайдасы жоқ» дейді. Бұлай 
болмайды ғой. Қараңызшы, қа-
зір табысты еңбек етіп жатқан 
кәсіпкерлер кеше бастап, бүгін 
байып кеткен жоқ. Олар кемі 
20-30 жыл осы жолға бар жі-
герін салды. Қалада белгілі құ-
рылысшыларды, олардың ком-
паниясында қызмет жасайтын 
қаншама азаматтарды білеміз.
Көбі енді үй салып, енді көлік 
мініп жатыр. Бәрінің өлшемі 
бар. Мұны дұрыс түсінген жөн.

Бір анығы, біздің халық 
жал қау емес. Жастардың жаңа 
толқыны өсіп келеді. Сондықтан, 
алдағы бесжылдықта жақсы 
жетістіктер болатынына көзім 
жетеді, – деді қала әкімі сөзін 
салмақтай түсіп.

Әкіммен әңгімеде кадр мә-
селесі айтылды. «Бәрі кадрға 
байланысты. Командаңызға кө-
ңіліңіз тола ма?» деді «Халық» 
газетінің бас редакторы Нұржан 
Әбжанұлы.

– Әрине. Мен осында әкім 
орынбасары болдым. Жала-
ғаш қа барып, қайта келсем бұ-
рын ғы азаматтардың бәрі жүр. 
Шы нымды айтайын, қатты қуан-
дым. Сол кездегі жас маман дар 
қазір бөлімдерге басшы бол-
ды. Қаланың қайнаған тірші-
лігін білесіздер. Қайсыбір мә-
се ленің шешімі сол істің кө зін 
танитын, өз қызметіне ысыл-
ған мамандармен бірлесе жа-
са лады. Сондықтан, көңілім 
то  лады. Жаңа, жас маман дар-
ды алып жатырмыз. Орта лық 
органдарда тәжірибе жина ған 
қызметкерлерге де ұсыныс айты-
луда. Меніңше, мемлекеттік 
қыз мет білікті, әділ әрі тәрбиелі 

маманды өзі өсіреді, – деп нақ-
тылады шаһар басшысы.

«Кызылординские вести» га-
зетінің бас редакторы Жәнібек 
Исаев туризм және қала ішіндегі 
көлік қозғалысына байланысты 
сұрады. Алматы секілді ірі қа-
лаларда көлік кептелісіне қа-
тысты енгізілген тәжірибелер 
ту ралы ұсынысын айтты.

А.Шәменовтің сөзінше, жол-
көлік қозғалысына қатысты 
тұр ғындардың талап-тілегі ес-
керіліп отыр. Аз уақыттың ішін-
де 10 көшеге бағдаршамдар 
қо йылған. Ендігі бір маңызды 
бастама – «Ескі переезден» 
жер  асты өткелін салу. Облыс 
әкімінің басшылығымен қолға 
алынған жұмыстың жоба-сме-
тасы жасалып, тиісті орындарға 
берілмек. 

– Ал, туризм үшін бірінші 
– табиғат, екінші – сервис. Та -
биғаты келмейтін жерде де 
туризмді түлеткендер бар. Се-
бебі, сервисті дамытқан. Осы 
жерде айналып тағы кәсіп кер-
лікке тірелеміз. Жақ сы ғи ма-
рат, керемет демалыс орны, қо-
нақүйлер салынса, туристерді 
тартуға жол ашық. Бізде аң-құс, 
балық аулау жағын дамытуға 
болады. Байқоңыр, Қамбаш, 
Қор қыт ата кешені секілді ту-
ристерді қызықтыратын орын-
дарымыз бар. Ал оның бәріне 
қаламыз арқылы шығу, ол 
үшін әлгі айтқандай сер вистік 
қыз метімізді, тарихи орында-
рымызды жандандыру маңызды 
деп ойлаймын, – деді Асылбек 
Өмірбекұлы.

Осы арада «Ақмешіт апталы-
ғы» газетінің бас редакторы 
Әзиз Батырбеков Ақмешітті ал-
ғашқы астана ретінде де көпті 
қызықтыруға болатыны туралы  
ой бөлісті.

«Алаш арыстарының ең 
өнімді және ең жемісті еңбек 
еткен жері – Қызылорда» де-
генді тарихшылар жиі айтып 
жүр. Талай тарихи құндылықтар 
басылып шыққан бұл көне ша-
һарда ұлт театрының негізі қа-
ланған. Өткенді жаңғырту үшін 
Н.Бекежанов атындағы қазақ 
академиялық драма театрынан 
бұрыш ашуға ұсыныс айтар 
едім» деді ол.

Қала әкімі бастамаға себепші 
болуға шақырып, қолдаусыз 
қалмайтынын жеткізді.

Сондай ақ, кездесудің қоры-
тынды сәтінде: Қала күніне 
орай өткізілетін іс-шаралар ал-
дын ала жоспарланып, бекітіл-
ген. Бірақ, болып жатқан 
бар лық салтанаттарды сол 
бекі тілген жоспар деп қарауға 
бол майды. Қырық қазан палау 
пісіру, «Бала барысы», өзге де 
мәдени-көпшілік іс-шаралар де-
меушілердің қолдауымен өтіп 
жатыр. Көп мәселені ақыл дас-
тық. Кәсіпкерлердің өзде рінен 
ұсыныс түсті. Бірқатар идеяны 
өздері берді. «Әншілерді кім 
шақырып жатыр?» дегендей 
пікір бар. Осыны шегелеп тұрып 
айтайын, кейбір іс-шараларға 
мәдениет бөлімі жоспарға сай 
мұрындық болғаны рас, ал қал-
ғанына бюджеттен бір тиын 
да бөлінген жоқ. Әншілерді де 
кәсіпкерлердің өздері шақырып 
отыр. Сондықтан, негізсіз сөзге 
ұран қоспай, нақты ақпаратқа 
жүгінген жөн» деп түйіндеді 
Асылбек Шәменов. 

Асылбек Шәменов, Қызылорда қаласының әкімі:

Көне шаһардың 
кемелденер шағы алда

Қызылордам, заңғарым, 
зер көңілді,

Анамсың жеті жуған 
жөргегімді.

Жетейін даналыққа 
саған қарап,

Жеткізейін өлеңмен 
өрнегіңді.

Шырайың сәулеленіп 
шырақ оттан,

Жаралған жамал бейнең 
дүр абаттан.

Сен тұрсың астаналар 
шеруінде,

Сыр тартсам сырға соққан 
Сығанақтан.

Қайырылып қолына алған 
ақ алмасы,

Қалыпты Сырда талай 
қаған басы.

Шежіреңді шырақ қып 
төрге қойдым,

Алаштың алты қанат 
ақ ордасы.

Сұлулап сипатыңа 
сөз көсілттім,

Пар келмес парқы саған 
өзге жұрттың.

Баһадүр, шах-әмірлер 
басып өткен,

Тізерлеп топырағыңды 
көзге сүрттім.

Кетіпті кәрі тарих 
керуен боп,

Келбетім көкжиектен 
көрінер деп.

Мен жүрмін сұлулықпен 
қолтықтасып,

Сүлейлер аллеясын 
серуендеп.

Шашыңа жасын түссе, 
көркем анам,

Мен болам қара талың 
өрт ораған.

Дүрбелең дүниенің 
дидарында,

Бейнең тұрсын – бүгін сау,
 ертең аман.

Әлемнің жерұйығын 
табам деген,

Асанқайғы арманын 
бағамдап ем.

Жер шарын жеті мәрте 
сапарласам,

Айналып адаспастан 
саған келем!

Дүйсенбек АЯШҰЛЫ

Қызылорда 

Таңғажайып тарихтың ізі қалған,          тұғырың биік болсын, Қызылордам!

Елімізде экономикалық 
өрлеудің басты құралы 

– шағын және орта 
бизнесті дамыту. Биылғы 

1 қыркүйектегі дерекке 
қарағанда Қызылорда 

қаласында шағын және 
орта бизнестің дамуы 
бойынша 31 614 шағын 
кәсіпкерлік субъектісі 

(заңды тұлға 6 197, 
дара кәсіпкерлер 23 351, 

шаруа қожалықтары 
2 066) тіркеліп, өткен 

жылмен салыстырғанда 
18,8% артты. Облыс 

бойынша жұмыс 
істеп тұрған шағын 

және орта кәсіпкерлік 
субъектілерінің 49,8%-ы 

Қызылорда қаласының 
үлесінде. 

 
2022 жылы «Нұрлы жер» 

бағдарламасы аясында 
«СПМК-70/2» тұрғын 

ауданында ипотекалық 50 
пәтерлі 10 көпқабатты 

тұрғын үйдің және 
Сырдария өзенінің сол 
жағалауында 11 көп-

қабатты тұрғын үйдің 
құрылысы жүргізілуде. 

Оның ішінде: 50 пәтерлі 6 
көпқабатты тұрғын үй, 

40 пәтерлі 4 көпқабатты 
тұрғын үй және 60 

пәтерлі тұрғын үй бар. 
Бұл нысандар жыл аяғына 
дейін пайдалануға беріледі 

(ОБ 7,9 млрд тг).
Аталған тұрғын 

үйлерді инженерлік 
инфрақұрылыммен 

қамтуға бюджеттен 
1,2 млрд теңге қаралды. 

(РБ 0,3, ОБ 0,9) Құрылыс 
жұмыстары жыл соңына 

дейін аяқталады.
Жеке инвесторлар есебінен 

қалада 9,9 млрд теңгеге 
509 пәтерлі 18 үйдің 

құрылысы жүргізілуде. 

“

“

Қуат ШАРАБИДИНОВ,
«Сыр бойы»Sb



Таңғажайып тарихтың ізі қалған,          тұғырың биік болсын, Қызылордам!

Жыл сайын қоңыр күзде 
қы зылордалықтар Қала күнін 
мерекелейді. Кейінгі жылдары 
жұқпалы аурудың әлегімен 
адам дардың жиналуына шектеу 
қойылып, мәдени-көпшілік ша-
ра лар онлайн форматта өткені 
белгілі. Сондықтан биылғы Қала 
күнін көпшілік асыға күткені 
анық. «Алаштың Ақмешітінің» 
мерекесі биыл қыркүйек айы-
ның алғашқы онкүндігінен бас-
тау алып, бір ай бойы арнайы 
бекітілген жоспар бойынша қала 
тұрғындары мен қонақтарына 
мерекелік көңіл-күй сыйлады.  

Мәуелі маусымда Қызылорда 
ерекше жасанып, ұзатылатын 
қыздай құлпыра түседі. Күн 
райы жаздың билігі әлдеқашан 
біткенін білдіріп, кейде күз мі-
незін танытқанымен, жай ма-
шуа ғы басым. Нағыз мереке-
нің мезгілі осы берекелі шақ 
емес пе?! Оған қоса көше лер-
дегі билбордтар, кермелер, ес-
телік суреттерге түсетін фо-
то аймақтар қалада ерекше 
іс-ша ралар өтіп жатқанынан 
ха  бар беріп тұр. LED-эк ран -
дарда, әлеуметтік желілерде ха-
бар ландырулар, жарнамалық 
бейнероликтер, мемлекет және 
қоғам қайраткерлері, спорт, 
мәдениет, өнер майталмандары, 
еңбек адамдарының мерекелік 
құттықтаулары берілді. 

Жұмысбасты тұрғындар 
мен қала қонақтары мереке ле-
бін сезінуі үшін іс-шаралар ап-
таның соңғы күндеріне орай-
ластырылды. Оларға арнайы 
атау беріліп, түрлі бағытта 
ұйым дастырылды. 

Жыл құсындай 
жаңалық
Кез келген думан-тойдың 

сәні – жастар, олар өзімен бірге 
жаңа леп әкеледі,  ажарын ашады. 
Сол себепті мерекенің алғашқы 
күні жастардың еншісіне 
берілді. «Менің сүйікті қалам» 
тақырыбында республикалық 
мобилографтардың конкурсы, 
қалалық жастар театрының 
маусымдық ашылуы, жастардың 
карнавал шеруі, республикалық 
жайдарманшылар фестиваліне 
ұласып, бір айлық мерекелік 
шаралардың салтанатты ашылуы 
Орталық алаңда өткізілді.

«Сыр-Ана» монументінде 
ұйымдастырылған «Сыр елі – 
бе рекенің ақ бесігі» атты ашық 
аспан астындағы іс-шара осы 
жолғы Қала күнінің басты жа-
ңалығы десе болады.  Мо нумент 
алаңына жиналған 10 мыңнан 
астам адамның назарына «Абай-
Дәулет» ЖШС қолдауымен 
ұйымдастырылған палаушылар 
сайысы ұсынылды. Жергілікті 
кәсіпкер, меценаттар Мұрат 
және Марат Сәрсенбаевтардың 
ұсынысымен өткізілген жобаға 
арнайы іріктелген аспаздар бел-
сене қатысып, өз шебер ліктерін 
көрсетті. Берекенің бастауындай 
болған қырық қазанда палау 
басылып, сайыс жеңімпаздары 
анықталды. 

Ақ күріштің Отаны атанған 
өңірдегі палау пісірушілердің 
ба сын қосқан үлкен сайыста 
«Егін бітік болсын, ел ырысы 
ортай масын!» деген үлкендердің 
ақ ба тасы мен көпшіліктің тілегі 
бір арнада тоғысты. «Сыр-Ана» 
маңында ауыл жастары алты-
бақан тепті, ақындар айтысып,  
әжелер ансамблі әннен шашу 
шашты. Мереке «Бауырсақ 
PAR TY», «Шұбат-қымыз 
FEST», «Қауын-қарбыз FEST» 
фес   ти вальдарымен, «Handmade» 
жергілікті, отандық өнім өнді-
ретін кәсіпкерлердің және мүм-
кіндігі шектеулі жандардың қол-
өнер жәрмеңкесімен жалғасты.

Ақмешіт – 
ән-жырдың 
арқауы
Қала күнінің тағы бір іс-

шарасы – Өнер арбатындағы 
«Қызылорда менің көзіммен» 
атты дәстүрлі облыстық фо-
тографтар байқауы. Бұл ме ре-

кеде фотосуретшілер Қы зы лор-
даның көрікті жерлерін, адамдар 
бейнесін, қас-қағым сәттегі та-
маша көріністерді ке лушілер 
назарына ұсынды.  

«Кітап FEST» кітап көрме-
сі мен сатылым акциясы тағы-
лымымен ерекшеленді. Көп ші-
лік «Буккроссинг» кітап сөресін, 
Өнер арбатын бойлай орналасқан 
«Өткені сырлы, келешегі нұрлы  
Қызылорда» атты кітап көрмесі 
мен жәрмеңкесін аралауға жи-
налды. «Буккроссинг» – өзің 
оқыған кітабыңды өзгеге табыс 
етуге негізделген кітап сөресі. 
Оның ашылу салтанатында кі-
тапхананың үздік оқырмандары 
марапатталды.

Қорқыт ата кітабына арнал-
ған ескерткіш жанындағы амфи-
театрда «Неге маған жыр ламасқа 
Сырда туған елімді?» атты жер-
гілікті танымал ақындардың 
жыр кеші өтті.

Сырдария жағалауындағы 
шырайлы шаһардың өткені мен 
бүгіні, тарихтағы орны ақын-
дар жырына арқау болған, бо ла 
да бермек. Қызылорданы кө-
шесінде жүріп сағынатын жан-
дар Қала күнінде ерекше ша-
быттанып өлең оқыды. 

Оңталап Нұрмаханов, Серік 
Ыдырысов, Қаршыға Есім се-
йіт ова, Қазына Өзденбаева, 
Елу бай Әуезов, Мамыр Байдәу-
летов, Толқын Қабылша, Наз-
гүл Бердіқожа, Мөлдір Айт-
бай, Ғабит Кәдірбаев, Ұлық бек 
Бекұзақұлы, Биболат Сәт жа нов, 
т.б сияқты ақындар шо ғы ры 
Ақмешіт аспанының түн дігін 
жырмен түрді. Кешті жүр гізген 
Ақжол Түменбайдың жаңа шыл-
дығы көрерменін риза етті. 

Айта кетейік, іс-шараларға 
Қызылорда қаласының әкімі 
Асылбек Шәменов қатысып, жи-
налғандарға ізгі тілегін арнады. 

Мерекенің мән-маңызына тоқта-
лып, оның тағылымды, өнегелі 
болуына баса мән беріліп отыр-
ғанын айтты. 

«Қызылорда – достық меке-
ні» атты түрлі ұлт пен ұлыс 
өкілдерінің концерті Қызыл-
ораданы өз үйім деп тани-
тын баршаның өнері мен ұлт-
тық киімдерінің мерекесіне 
ай налды. Біздің өңірде өмір 
сүріп жатқан 35 ұлт өкілі Сыр 
елінің, Қызылорда қаласының 
өркендеуіне біркісідей үлес 
қо сып келеді. Осы күні туған 
жерді әнге бөлеген жерлестер 
сый-сияпатқа ие болды.

Тасбөгет кенті әкімдігінің 
қолдауы және С.Майқанова 
атын дағы мәдениет үйінің 
ұйым дастыруымен кенттің ор-
та лық алаңында өткен «Келе-
шегі кемел, келбеті көркем 
Қы  зылорда» атты театр ланды -
рылған қойылым және мере -
ке лік концертке халық көп 
жиналды. Жергілікті мә де ниет 
үйінің өнерпаз дары мен қа-
тар, «Тұран» триосы, Б.Мол-
да   бергенов, Қ.Сағын дықов, 
А.Теңізбаев, Н.Жаңабай, А.Қуа-
ныш, А.Шүкіров ән шыр қаса, 
«Стелла» тобының мың бұ-
ралған бишілері кешті керемет 
билерімен әсемдей түсті. Кеш 
қонағы әнші, термеші, жыршы 
Өмірқұл Айниязов жұртшы лық-
қа  ықыласын әнмен жеткіз ді.

Жасыл желек 
жамылған аула
Қала күні аясында шаһарды 

жасыл-желекке айналдыру ба-
ғытындағы жұмыстарға өз үле-
сін қосып келе жатқан қала 
тұрғындарын ынталандыру үшін 
«Үздік аула» байқауын ұйым-
дастыру дәстүрге айналған. 

Аталған байқаудың жеңім-
паздарын марапаттауға қала 
әкімінің орынбасары Ақзира Қа-
сымова арнайы қатысып, аула 
бағбандарына қала әкімінің 
дип ломын және қаржылай сый-
ақыларын табыстады. 

– Қызылорда шаһарының 
көркеюі мен таза болуы – сіз-
дердей жандардың тыным сыз 
еңбегінің арқасы. Қы зы лор-
да қаласын жасыл же лекке 
ай  налдыру бағытында туған 
қа лаға қызмет ететін өздері-
ңіздей жанашыр және белсенді 
азаматтар қатары арта берсін, – 
деді Ақзира Бақтыбайқызы.

Биыл бесінші мәрте өткізілген 
«Үздік аула» байқауына қа-
тысуға 17 аула өтінім білдірді. 
Байқау үздіктерінің ішінен мүм-
кіндігі шектеулі жан екеніне 
қарамастан, көгалдандыру ісін 
қолға алған «Сәулет» шағын 
ауданы №12 үйдің тұрғыны 
Нина Константиновнаның аула-
сы комиссия шешімімен басым 
дауысқа ие болып, жеңім паз 
атанды. Ал ІІ орынды атасы-
ның бағбандық ісін жалғас-
тырған Жаппасбай батыр кө-
шесі №4 үй тұрғыны Сабина 
Сә битқызы иемденсе, ІІІ орын 
көршілердің ауызбіршілігі 

үзіл  меген «Ақмешіт» шағын 
ау  даны №7 үй тұрғыны Ме-
реке Серікболқызына, ІV орын 
зейнеттегі бос уақытын жұба-
йымен бірге көгалдандыру ісіне 
арнаған «Титов» шағын ауданы 
№30 үй тұрғыны Бисенбек Дүй-
сенбекұлына бұйырды.

Іс-шара барысында Қызыл-
орда қаласының тазалығын 
қамта ма сыз етуде тынбай ең бек 
етіп жүрген тазалық қызмет-
кер лері де марапатталып, қала 
әкімі нің алғысы мен қаржылай 
сый ақылары табысталды.

Айта кету керек, жеңімпаз 
атанған тұрғын үй ауласына 
«Үздік аула  –  2022» тақтайшасы 
ілінді.

Бозкілемде – 
бала барыстар
Қаланың орталық алаңында 

өткен бояулар мерекесі, Тұңғыш 
Президент саябағындағы ретро 
концерт көпшілікке көтеріңкі 
көңіл-күй сыйлаған іс-шара 
болды. Ретро фестивальда аға 
буын жастық шағының кө рі-
ністерін, киім үлгілерін, дәс -
түрлерін сағынышпен еске 
алды. ВИА топтардың сүйе-
мел деуімен жанды дауыста 
әндер орындалды. Ұйым дас ты-
рушылар мұндай концерт алдағы 
уақытта дәстүрге айналатынын 
айтып жатты. Өнер мерекесіне  
облыс тық филармония, қалалық 
мә дениет үйі және 5 ауданнан 
ВИА топтары келді.  «Земляне» 
тобының, Ю.Антоновтың таны-
мал әндері орындалды. Қазақ 
әуендері де жанды дауыста 
шырқалды. Ескі әуенмен көңілін 
көтерген көпшілік бірге билеп, 
серпіліп қалды.

Бір айға созылған Қала күні-

нің тағы бір ерекше іс-шарасы 
тұңғыш рет ұйымдастырылған 
«Бала барысы» сайысы бол ды. 
«Балалар жылында» 30 жас-
өспірім қатысқан жас балуандар 
додасына «Абай-Дәулет», «Ер-
Ару», «Шаған құрылыс заттары» 
компания лары демеушілік жа-
сады. «Қазақстан барысы», 
«Әлем барысы» секілді апай-
төс алыптарды шыңдаған бә-
се  кенің балалар арасында 
ұйым дастырылуы Ұлан Рыс-
құ лов, Еламан Ерғалиев, Нұ-
рым Сәлімгереев, Мақсат 
Иса  ға быловтың ізбасарларын  
да  йын  дауға жол ашады. Бозкі-
лемдегі жасөспірімдерге қарап 
қазақ күресінің келешегі ке-
мел, болашағы жарқын бола-
рына сенім арта түсті. Ұйым-
дас тырушылар бұл турнирдің 
дәстүрлі сипат алуына мүдделі 
екенін айтып жатты. 

Балуан балалардың намы-
сын қайраған дүбiрлi доданың 
қорытындысында I орынды қар-
мақшылық Әлихан Әлиасқаров 
жеңіп алды. Оған сыйлыққа 
тайтұяқ пен Алтын белбеу, 150 
мың теңге сыйақы берілді. Ал 
жаңақорғандық Дінмұхамед Ер-
жанов II орын иеленіп, 100 мың 
теңге сыйақы алып, Күміс белбеу 
тақты. Қызылордалық Исламбек 
Балмолдаев жүлделі III орын-
ды қанжығасына байлады. Ис-
ламбекке Қола белбеу және 
50 мың теңге сыйақы берілді. 
«Көрермен көзайымы» аталымы 
бойынша қармақшылық Арқар 
Бақытжанға 25 000 теңге сыйақы 
табысталды.

Тарихы терең туған қала-
мыздың мерекесінде «Қызы л-
орда – жүрегімнің төріндесің» 
атты балалар арасында қала-
лық ән байқауы, сондай-ақ, 
қалалық музейде Ашық есік 
күні де ұйымдастырылды. Тұр-
ғындарды тазалыққа, ізгілік 
пен мейірімділікке үндеген 
«Қы  зылорда – мейірімді қала», 
«Кө ңілді сенбілік», «Үлкенге 
құрмет – кішіге  міндет», «Қы-
зылорда – салауатты қала» атты 
акциялар ауызбірлікпен өтті. 

Бір айға созылған 
Қала күнінің қорытынды 

іс-шаралары ерте 
көктемнен басталған 

еңбек маусымының 
нәтижесі көрінетін «Алтын 
дән» мерекесімен ұласып 

жатыр. Алда еліміздің 
ең ұлық мерекесі – 

Республика күні. Бірталай 
жылдан бері аталмай 

қалған Республика күнінің 
алдында қазақтың төрт 

астанасының орнындағы 
Қызылорда қаласы өз 

мерекесін осылайша 
тойлады.

Облыс әкімінің 
бастамасымен қалада 

бір мезетте қатарынан 
үш бірдей ғимараттың 

іргетасы қаланды. 
Олар: «Неке сарайы», 

«Көпфункционалды 
кешен (өнер орталығы)» 

және «Облыстық 
қан орталығының» 

құрылыстары. 
Аталған нысандар 

алдағы уақытта 
қызылордалықтардың 

игілігіне пайдалануға 
беріледі. Бұл ғимараттар 

қаланың сәулеттік 
келбетіне көрік қосып, 

тұрғындарға ерекше 
тарту болмақ. 

Мереке 
құшағындағы 
бір ай

Қаладағы және 
қалаға қарасты елді 

мекендердегі жолдарды 
жөндеуге жергілікті 
бюджеттен 3,3 млрд 

теңге бөлінді. Оған 
жалпы ұзындығы 83,4 

шақырымды құрайтын 
86 көше жөнделуде. 

Бүгінгі таңда 22 көшесі 
аяқталды. 

Қала бойынша 
жыл басынан бері 744 
мәдени-көпшілік шара 

ұйымдастырылып, 
оған 125 мыңға жуық 

көрермен қатысты. 
Сонымен қатар, 

қыркүйек айының 
9 жұлдызы күні 

Қала күні мерекесі 
басталды. Мереке 

жастар театрының 
қойылымымен, 

жастар карнавалымен 
және орталық 

алаңда концерттік 
бағдарламамен ашылды. 

Қаланың мерейлі мерекесі 
9 қыркүйек пен 15 қазан 

аралығында жоғары 
деңгейде аталып өтті.   

Екі ғасырдан астам уақыттан бері ұлы дарияның екі жағалауын жайлаған 
Қызылорда қаласы өткен дәуірінде қазақ тарихындағы аса маңызды 

оқиғалардың ордасы болуымен ерекшеленді. Ал қазір еліміздегі қарқынды 
дамып келе жатқан шаһарлар қатарында. Болашақта бүгінгіден де 

көркем, инфрақұрылымы өркендеген қала болуы үшін ауқымды жұмыстар 
атқарылып жатыр.  

Тозығы жеткен 
электр желілерін 

ауыстыру мақсатында 
республикалық 

бюджеттен 1 млрд 
260 млн теңге бөлініп, 

оған 128,7 шақырымды 
құрайтын жаңа электр 

желілері жүргізілуде. 
(СПМК-70 шағын 

ауданындағы «Болашақ 
баубақша» (3,8 км), 

«Орбита» аумағына (2,4 
км), Тасбөгет кентіне 
(25,1 км), «Эдельвейс» 

аумағына (4,6 км), «Арай-
Шұғыла» аумағына (9,2 

км), «Ақжарма» ауылдық 
округіне (48,8 км), «Еңбек» 

аумағына (7,2 км), «Са-
балақ» аумағына (27,6 км). 

Әл Фараби ауда-
нындағы қамтылмай 

қалған аумақтарға ауызсу 
желісін тарту үшін 241,8 

млн теңге бөлінді. 
Бұл қаражатқа

16,5 шақырым ауызсу 
құбыр тартылуда. 

Аса қажетті 
саналатын ауызсу және 

кәріз желілерін жүргізуге 
бюджеттен 3,2 млрд. 

теңге бөлінді. 
Қаралған қаржыға 

8 жоба жүзеге 
асырылуда. 

“

“

“

“

Гүлжазира ЖАЛҒАСОВА,
«Сыр бойы»Sb



Шабыт Sb6 www.facebоok.com/syrboyi.kz/ https://twitter.com/syrboyi www.instagram.com/syrboyi_kz№156-157 (20430-20431) 15 қазан, сенбі  2022 жыл

Қазалыдан шыға бере алдымызда 
тақтайдай тегіс жол. Зулап келеміз. 
Осыдан 3-4 жыл бұрынғы шұрқ-тесік 
асфальттің ізі де жоқ. Екі жыл бұрын 
жөнделген жолдың рахатын мұндағы 
көлігі бар жұрт көріп жүр. Әне, 
алдымыздан «Әлсейіт» көпірі көрінді. 
Дарияның арғы бетіндегі біздің елге әу 
бастан осы көпірмен өтетінбіз. Бірақ 
қазіргі емес, қалқымалы қайықтан 
құралған еді онымыз. Бүгінде оның 
қарасы да жоқ. Үкімет үш жыл бұрын 
өзен үстіне темір- бетонды көпір 
салды. Енді бұрынғыдай кібіртіктеу 
жоқ. Біз мінген жеңіл көлік 
жылдамдықты тіпті азайтпады. Жаңа 
көпір үстінен сыдыртып өте шықтық. 
Ал менің есіме...

...Бір топ әйел шу ете қалған. Екі 
сөзінің бірі «біссіміллә». Автобустың 
ішінде ғой. Орта тұсына келе бер-
генде, көлік қисаң ете қалды. Сірә, 
артқы дөңгелек тайып барып түзелді-
ау. «Алла» десті жаңағы топ қатын. 
Манағы шу енді күбірге, сыйынуға 
ұласты. Мұндайда шофер ғана са-
бырлы. Үйренген сияқты. Расында 
күнде өтіп жүрген көпірі ғой. Ал мына 
автобустағылар – айына бір базар-
лайтын ауыл тұрғындары. Дұрысы, 
Бекарыстан би ауылында тұратын 
ағайын. 

Неге екені белгісіз, мейлі, ол шофер 
Жагор не Болат болсын, кімнің көлігі 
болса да, әйтеуір кемпірлер автобустан 
түспейтін. Кішкентай балалар да 
солай. Естиярлар ғана автобустан 
түсіп, оған салмақ салмайтын. Неге 
олай? Өйткені, біз осы автобуспен 
қалқымалы көпір үстінен өтіп, аудан 
орталығына барамыз. Иә, кәдімгі су 
бетіне қатарластыра он-он бес темір 
қайықты тізбектеген, үстіне кеселей 
төсеген жалпақ, қалың ағашы бар 
көпір. «Әлсейіт» деп аталатын.

«Ау, бұл неге «Әлсейіт» аталған?» 
дейтін жұрт аз бүгінде. Жастар біле 
бермес. Мен де білмейтінмін. Бірақ, 
ақсақалдардан алып қалған әңгіме 
еске түсті. Онда да жаңағы темір-
бетонды көпірдің үстінен өтіп бара 
жатып, ойды ой қуғаны.

Әлсейіт – заманында ұста болған 
адам. Дарияның екі жағын жайлаған 
көп ауылдың алыс-беріс қатынасы 
болары белгілі ғой. Мұндайда судан 
өтетін өткел керек. Екі жақтағы 
қатысып отырған ағайынға ыспа 
қайық жасап, халық сауабына қалған 
осы кісі. Кеңес заманында Әлсейіт 
таңдаған, қайық түсірген өткелге 
қалқымалы көпір түсті. Ал үш жыл 
бұрын мұнда тамаша көпір салынғаны 
белгілі. Әлсейіт атын иемденген баяғы 
өткелдің ізі халық санасында осылай 
қалды. Көпір солай аталып тұр.

Айтпақшы, жаңа көпір ашылғанда 
осындағы жұрттың қуанышы екі 
еселенген. Қуанбай қайтсін, талай жыл 
азабын тартса. Жалғыз Қазалының бес 
ауылы емес, көрші Арал ауданының 
Қаратерең, Жаңақұрылыс, Қызылжар, 
Шөмішкөл, Ақшатау сияқты ауылда-
ры осы «Әлсейіт» арқылы Қазалы, 
одан әрі облысқа шығып жүр.

Әне, ауыл көрінді. Туған жерге кеп 
қалдық.

***
Түс ауа қарашаңыраққа жетіп 

жығылдым. Жолсоқты болған соң ба, 
жеңгейдің бір-екі шыныаяқ шайынан 
соң маужырай бастадық. Сол қисайған 
күйі қатып ұйықтаппын. Оянғанымда 
сағат тілі кешкі жетіні көрсетіп тұр.

– Ет пісіп қалды, қол жуа ғой, – 
деді жеңгей.

– Қашан үлгергенсің?
– Ау, өзің келе жатырмын деген 

соң қазанға әлдеқашан салғанбыз.
Осылай деген жеңгей төрт бұрыш-

ты, жерден сәл  биік шай үстел ге дас-
тархан жая берген...

Қыстан қалған сүр еттің дәмі 
бөлек. Танауды қытықтайды. Қолды 
еркін салып, біраз қаужаңдағанбыз. 
Екі кесе майлы сорпадан соң асқазан 
міндеті орындалғандай.

– Мен Шарханға барып қайтайын, 
– дедім кешкі астан соң қол жуып 
жатып. Бала күнгі досты көрмегелі 
көп болған еді.

– Ее, мейлің, – деді шаңырақ иесі 
ағам.

– Төсекті төргі бөлмеге салып 
қоярмын, – деді оған қосарлана 
жеңгей де.

Ауыл ортасын кесіп ағатын «Қара 
арықтың» жиегімен келемін. Бір 
ғажабы, мұнда баяғы жабайы жол 
жоқ. Кедір-бұдыры түгел тегістеліп, 
асфальтталған. Тіпті бұрынғы тас қа-
раңғы көшеге үйренген басымыз ті-
зіле орналасқан жарықшамды да жа-
тырқағандай.

Арасы үш үйден соң тұратын 
Шархан мені есік алдынан қарсы алды. 
Әдеттегідей құшақ жая ұмтылды. 
Екеуміз титімдей кезден біргеміз. 
«Ішегін сүйретіп ойнайтындардың» 
қатарынан едік. Мектепте бір сыныпта 
оқып, сабаққа бірге барып, бірге 
қайтқан достың қадірі бөлек. Қазір екі 
баланың әкесі бұл.

– Ауыл өзгеріпті-ау, – дедім мен 
амандық-саулықтан соң.

– Айтпа, – деді ол күліп. – Өзіміз 
де олай ойламадық. Қазір үйдегі 
қой-ешкіні өріске қосарда жаңа ас-

фальтпен айдап барасың. Солай.
– Ауылдағы барлық көшеге төселді 

ме сонда?
– Солай десе де болады. Тіпті 

«Шәйлаға» да. Қызығасың.
– «Шәйла» деймісің? 
Шархан айтқан, ауыл шетіндегі 

бұрынғы сиыр фермасының орны 
көз алдыма келді. Мұнда да 20-30 
шаңырақ отыратын. Ал көшелері 
көше деп айтуға келмес. Ойдым-
ойдым жолы барын білетінмін.

– Иә. Ой, асфальт бірінші соларға 
түсті ғой. «Шәйләң» қазір баяғы шәйла 
емес. Қос көшесіне жол төселіп, жарық 
орнатылып, сол жақтың қатындары 
кешке байларын қолтықтап, серуенге 
шығатын көрінеді, – деді сөз соңын 
әзілге шаптырып.

– Ее, Шәке, сен де Гүлзаураны 
жетектеп, жарық әрі асфальт көшемен 
әрі-бері алшаңдамаймысың?

Бұл сөзіме ол қарқылдап күліп 
жіберді. 

– Ауылдағы бізге ұят-ты. Роман-
тиканы қалада жүрген өзің қолдана 
бер, айналайын...

Досым осыны айтып, тағы да күле 
берген.

Байырғы жұрт «Карл Маркс» 
дейтін менің ауылым құжатта «Май-
дакөл» ауылдық округі деп ата-
лады. Мейлі ғой, бірақ, бір қуа-
нарлығы, Тәуелсіздікпен бірге туған 
кейінгі толқын «Бекарыстан би ауы-
лынанбыз» деп сөйлейді.

Бекарыстан би – Қазалыдағы 
ең үлкен елді мекен. 500 түтіні бар 
ауылдың басты кәсібі – мал мен 
егін. Одан бөлек, бақша егіп, бау 
ұстайтындар да жетерлік. Диқан 
халық. «Қотанкөлден» балық аулап, 
«Қопакөл» мен «Астаукөлден» шөбін 
шапқан шаруа ел. Беймарал тірлік 
кешкен сондай бір жақсы жұрт. 

Ауылда өмірі жөн деу көрмеген, 
ала шаңдағы шыққан көшелер бар-
тұғын. Оның бір қиын дығы, жаңбыр 
сәл сіркіреп өтсе, саз аралас қара то-
пырақ ми батпаққа ай налатынын 
қа лай ұмытамыз? Иленген балшық 
қы тайлық сапошкіңді жібер мей, ая-
ғыңды сілкіп тартқанда табаны 
қақырап, батпақ арасында қала бере-
тінін сонау шеткі «Жабағылыдан» 
мек  тепке қатынайтындар жыр ғып 
айтып берер еді.

Еске түссе, күлеміз-ау. Сондай 
қиын күндер болған. Енді оның бәрі 
артта қалды. Шарханның айтуынша, 
қазір ауылда он көшеге асфальт тө-
селіпті. Оны жағалай баған қойылып, 
басына шам орнатылған. Мектеп 
жөндеуден өтіп, барлық үйдің жанына 
таза ауызсу құбыры жеткізілген.

– Қонекеңнің айтуынша, біздің 
ауылға миллиард теңге бөлінген, – 
деді Шархан тағы да. – Он көшенің 
асфальті былай тұрсын, қараңғыда 
үлкен жігіттерден талай таяқ жеге-
ніңді ұмытпаған шығарсың. Қазір 
кеш батса болды, жан-жағың жап-
жарық. Барлық көше жарық болған 
соң, қорқыныш та жоқ. Айтпақшы, 
қолдағы азын-аулақ мал-текесін ұры-
ға алдырып қоятын момын жұрт әр 
елде бар емес пе? Көшеде жарық 
түсіп, төбеңнен шақырайса, мұның өзі 
арамқолдыларға көп кедергі. Біздің 
үйдегі екеуі де кешкі сабақтан соң 
жарық көше, таза жолмен үйге қайтып 
жүр.

Шарханның Қонекеңді мақтай-
тындай жөні бар. Қонекең кім де-

сеңіз, ол – ауыл әкімі. Арамыз 4 жас 
болса да, аралас-құраластығымыз 
жоқ емес еді. Өйткені, бұл жігіт те 
шығармашылыққа өте бейім. Әдеби 
кітап кеміргенімен қоймай, ән салып, 
кейбір музыкалық аспапта ойнайтыны 
бар. 

Шархан айтқан миллиард теңге-
нің анық-қанығына ертеңіне көз жет-
кіздік. Онда да Қонекең – Қоныс бек 
Құрманбаевтың өзі айтып берді. Ра-
сымен, ауылға 1 миллиардқа жуық 
қаржы бөлініпті. Мұндай сома қайдан 
келді десеңіз, Үкімет қабылдаған 
«Өңірлерді дамытудың 2020-2025 
жылдарға арналған мемлекеттік бағ-
дарламасы» бізге таныс. Әрине, жур-
налистік жұмысымызда мұндайды 
талай насихаттағанбыз. Осы бағдар-
лама ішіндегі «Ауыл – ел бесігі» 
жобасы күйі қашқан көп ауылдың 
еңсесін тіктеп келеді. Қаржы көзі 
осылай келген. 

– Көше жолдарын жаңартуға 582 
млн теңгеден астам қаржы бе рілді. 
Ауыл ішіндегі 10 көше жөн делді. 
Айтпақшы, осыны өзің де ақпарат-
тандырып едің ғой, – деді әкім маған 
қарап.

– Иә, – дедім мен кібіртіктеп. – 
Аудан әкімінің баспасөз хатшысы 
арқылы мәлімет алдырғанмын. Көз-
бен көрмеген соң бәрі бекер ғой, 
Қонеке. Ауылға келген соң анығын 
білгім келді.

– Оның жөн, інім. Сен де осы 
елдің бір ұлысың. «Жаны ашымастың 
қасында басың ауырмасын» дейтін 
бе еді? Туған елдің базынасы болса, 
оны да көтере білу – сені мен маған 
әрі біз құралпы жастарға үлкен 
міндет. Қазір ауылдағы С.Сейфуллин, 
Қ.Сариев, Ә.Нұрпейісов, З.Қалиева, 
Ү.Түктібаев, М.Ізмағанбетова, 
Қ.Мәкенов, Ғ.Мұратбаев, А.Нағметов 
және Ә.Тілеубаев көшелеріне асфальт 
төселді. Ауылдың бірлігін қарасаңшы. 
Сол кезде жол салушы мердігерден 
кеткен кемшіліктер тұрғындар тара-
пынан айтылып жатты. Оны өзіміз де 
бақылап, жұмыс барысында түзеттіріп 
отырдық, – деді әкім тағы да.

Әкімнің сөзінше, әдепкіде осынша 
қыруар ақша ауылға келе ме деген 
күдік болыпты. «Әй, қайдам» десіпті 
ағайын. «Көп шаруаны атқарамыз» 
деп айтқан атқамінерлердің ауылдағы 
мәселеге келгенде тұралап қалатыны 
өтірік емес еді. Мұндағы жұрт соны 
уайымдаған. Әйтпесе, сенімге селкеу 
түсіретіндей өзге оқшау ой қарапайым 
халықта қайдан болсын?

Қош, қаржы бөлініп, қандай шаруа 
атқарылды десеңіз, Қонекеңнен 
естіге німізді біз де тізбектеп айтып 
көрейік. Жоғарыда айтқандай, Бе-
карыстан би ауылының әлеуметтік 
және инженерлік инфрақұрылымын 
дамытуға бюджеттен 930,4 млн теңге 
бөлінгені белгілі.

Әуелі мектеп жөнделген. Бұрын 
ішінара жөндеу жұмыстарына қаржы 
қаралғанымен, шатыры көнерген 
мектепке 50 млн теңгеден астам ақша 
беріліпті. Екі қабатты үйдің  төбесі 
түгел жаңарды. Жаңбырлы күні 
«сыздықтаған су қай маңнан тесіп 
өтіп, төбемізге тамар екен?» деген 
уайым енді бұл білім мекемесінде 
болмаса керек-ті.

Бұл ауыл көптен күткен жаңа-
лықтың бірі – ауызсу. 170 млн теңгеге 
жуық қаржы берілді. Жоба бойынша 
464 тұрғын үйге және 6 мекемеге 

ауызсу сервистік желісі  тартылыпты. 
154 құдық  орнатылған. 

Айтпақшы, Бекарыстан биде 
«Жұ мыспен қам тудың жол картасы» 
бағдарламасы бойынша үш көшеге 
жаяу жүргін шілер жолы салынған. 
Оны да әкімнен естідік. Барлығы үш 
шақырымды құрайтын тротуарға 45 
млн теңгеден астам қаржы берілген. 
Мұның жұмысын ауыл жігіттерінен 
құрылған 2 бригада істеп, қосымша 
табыс та тапқан.

– Ауылды аралап шықтың ба өзі? 
– деді әкім жоғарыдағы ақпаратты 
тәптіштеп айтып тұрып.

– Иә, кеше Шархан екеуміз біраз 
жүргенбіз. Тура қаладағыдай етіп 
қойыпсыздар. Жан-жағымыз жап-
жарық.

– Иә, жоспар бойынша атқа-
рылды. Трансформаторлар ескірген 
еді. Жаңадан екеуін қойдырдық. 
Жалпы бұған 130 млн теңгеге жуық 
ақша жұмсалды. Бір тиын ша шау 
шығармастан Ү.Түктібаев, Ә.Тілеу-
баев, Қ.Мәкенов, А.Нұрпейісов, З.Қа-
лиева, Ғ.Мұратбаев, С.Сейфуллин, 
Қ.Сариев, М.Ізмағанбетова, А.Нағме-
тов көшелеріне баған қойып, шамын 
жақтық. Не керек, көп дүниеге мұқтаж 
едік. Орындалып келеді ол да.

– Ізмағанбетова деймісіз? Бұрын-
соңды естімеген көше атын таңырқай 
сұрадым.

– Иә, Маржан апамыздың 
атындағы көше. Атақты сауыншы. 
Сендер мұны білмеулерің мүмкін. 
Мен де өз әкемнен естігенмін, содан 
кейін өзіміздің елден шыққан еңбек 
адамдарын тани бастадым. Өйткені, 
ол замандарда мен де, сен де баламыз 
немесе әлі өмірге келе қоймадық, – 
деді жымиған күйі ол. 

– Оның рас. Бүгінде бұрынғы-
лардың үлгі-әдебін насихаттау жағы 
кемшін. Мен де өз ойымды осылай 
алға тартқанмын.

– Қосыламын. Бірақ, қандай да бір 
шара не қонақта отырайын, әйтеуір, 
туған өлкеге еңбек сіңіргендер жайлы 
кеңірек айтып жүремін. Жаңа Маржан 
апамыздың атындағы көшені сұрап 
қалдың. Соған қатысты қызық оқиға 
да бар. Тыңдаймысың.

– Уақыт жеткілікті оған, Қонеке. 
Солай деп бас шұлғи бердім. 

Әкім әңгімесін бастай берді. Мен де 
құлағымды тосқанмын.

***
Ілгеріде өткен оқиға бұл. Адамның 

көңілі кең уақытта болған жайт еді. 
Мейірім құны жойылмаған кездегі 
хикаяттан дәм татыңыз ендеше. Қоне-
кең айтқан әңгімені қалам ұшымен 
жеткізіп көрелік.

Жоғарыда айтқандай, біздің ауыл 
бұрын К.Маркс атындағы сов хоз 
атал ды. Күріш те егетін, мал да ба-
ғатын. Қаба сақал көсем атын ием-
ден   генмен, нағыз қазақы ауыл болды. 
Адамы бейнеткеш, жері құ нарлы 
өлке. Кейіннен сақалды көсем нің күні 
тайды да, Бекарыстан би ауылы атан-
дық. Тәуелсіздіктің арқасы еді мұның 
бәрі.

Бұрынғының сүйегі асыл. Бүгін-
гімен салыстырсақ солай. Қа зіргінің 
бәрі тас емендей қатты. Жүрегі жы-
лымайды. Жаны ашып жүргені аз. 
Осылай да осылай. Иә, мұндай жорға 
сөзбен сіздің басыңызды ауыртып 
қайтеміз, әкімнен естіген әңгімені 
баяндалық, оқырманым.

«Король» – фермадағы ең сүтті 
сиыр еді. Сонысымен ғой «Король» 
атанғаны. Желіні бұлақ дерсің. Мар-
жан апа сауса, тіпті шелегі меймілдеп 
толып келеді. Неге екені белгісіз, 
Маржан апа мен «Король» арасында 
өзара түсінісетіндей тым жақындық 
бар. Аса ыстық. Апа қасына бара сала 
оны еркелетеді, сауырынан сипайды. 
Анау да соған бейіл. Құлағын қағып-
қағып, көзі мөлие мөңірейді. Ықыласы 
бөлек бір-біріне. Фермаға алғаш 
келгелі бұл сиыр тек Маржан апаның 
шелегін лық толтырушы еді.

Сауыншының еңбекқорлығы тым 
бөлек. Ауылдың «Шәйла» деген бө -
лігінде фермада озаттар қата рын-
да. Соның арқасында шығар, та лай 
жиналысқа делегат атанып, құр метке 
ие болғаны. Ана жылдары бірінші 
басшы Қонаевтың өзімен дидар лас-
қаны бар. Қонаев та еңбек адамын 
қалай қадірлеуді біледі ғой.

Содан бері бірнеше жыл өткен. 
Ауылға кіреберіс жердің оң қапталын 
ала малшылар үйі түсті. Ферма да 
жаңартылды. Сауыншы мен малшы 
ағайынның айы оңынан туғаны бар. 
Тауарлы-сүт фермасын Кітабия 
Құрманбаев басқаратын. Таң азанмен 
Маржан апа бастаған қыз-келіншектер 
осында ағылады. Дәмегүл, Зина, 
Ұлман, Зейнеп, Ұлбике, Жақсыбике, 
Қанзира, Талмагүл, Гүлдерай, Раби-
ға, Әліп, Дәмегүл, Қансұлу сияқты 
сауын шылардың шелектері ертемен 
салдырлай дыбыс шығарады. Сауын-
шылардан соң сиыршылар мүйіздінің 
бәрін өріске айдайды. Данағұл, Ша-
маран, Айжігіт, Айдулла, Қалмаш, 
Орынбасар, Ақберген, Бөкенбай 
сын ды ағалар осы жұмыстың басы-
қасында.

Осындай қым-қуыт, тынбайтын, 
толассыз шаруа барысында адам 
жанын тітіркенткен жайт болған. Иә, 
кейінгі жылы «Король» қартайып еді. 
Сүті де қашыңқыраған. Бірақ әлі де 
шелекті толтыруға қауқары бар. Мар-
жан апа ғана сауса солай. 

Әдетте, қартайған сиырдың көбі 
етке өткізіледі. Үкімет тапсырмасы 
бұл. Соған сәйкес «Корольдің» де бұл 
кезде күтімі күшейген. Жем-шөбі мен 
суы үзбей беріліп, қоңы да қалпына 
келе бастады.

«Мына «Корольді» етке өткізетін 
уақыт болды. Байқаңдар, Маржан 
апа көрмесін. Сойғызбасы анық, әйт-
песе». Завферма Кітабияның ше-
шімі бұл. Бәрі үнсіз келіскен. Олай 
қылмасқа амал жоқ, Маржан мен сиыр 
«Корольдің» бір-біріне ықыласын 
мұндағылар әбден білетін.

Бәлкім түн, бәлкім түс, онысын 
кім білген, бірақ, сүтті сиыр сойысқа 
жығылды. Екі-үш жігіт нұсқау бо-
йынша бір сағат ішінде бұтарлап үл-
герген. Тұздалған теріні жайып тас-
тады.

Ертеңіне болды қызықтың бәрі. 
Қыз-келіншектер «Корольдің» орнын-
да жоғын байқаған. Маржан апа көрсе, 
не болмақ? Бәрі іштей білсе де, озат 
сауыншыға айтуға батылы бармады. 
Бұл кезде жаулығы ағараңдап Маржан 
апа да көріне берген.

Енді қызық емес, шыжық басталды. 
Сиырдың орнында жоғын байқаған 
Маржан апа состиып сәл тұрған. Өңі 
құп-қу. Завферма Кітабияның бетіне 
жалтақтап қарай береді. 

– «Король» қайда?
– Сойыстыққа кетті. Етке өткі-

зетінімізді білесіз.
– Құдой-оуууу! Қолындағы шелек 

даңғырлай жерге түсіп, әудем жерде 
аунап жатты.

Талай жыл сауған сүтті сиырына 
адамша бауыр басқан Маржан апа 
дауыс сала жылады. «Ақұдайым-ау, ақ 
Королім-ау, кеткенің бе шынымен...» 
Кәдімгі жоқтаудың мақамына салып, 
сыңсиды Маржан апа.

Қасындағы қыз-келіншектер үнсіз 
егіледі. Мал жайын ұғып өскен ауыл 
азаматтары бұл көрініске шыдамай, 
теріс айналып та жатты...

– Еңбегімен еленген Маржандай 
анамыз өз кәсібіне осылай шын бе-
рілген деседі. Соның өтеуіндей болып, 
біздің елде Маржан Ізмағанбетова 
атында көше де бар. Міне, енді сенің 
сұрағыңның жауабы, – деп Қонысбек 
те әңгімесін аяқтаған.

Ал мен ойымда «Атакәсіпке деген 
сүйіспеншілік пен төрт түлікке деген 
құрметті білер ұрпақ бүгінде бар ма 
екен?» деген сұрақ қылаңдай берген.

Ертеңіне облыс орталығына қай-
туым керек. Егін орағы мен жиын-
терім уақыты басталғанда, олар ды 
үздіксіз ақпараттандыру мен істей тін 
басылымның басты міндеті еді.

Түнде сыртқа шықтым. Таза ауа 
жұтпақ ниетпен. Әне, көше жарығы 
үйіне дейін түскен көрші қария жан-
жағына сүйсіне қарайды. Қарайды-
дағы бас шайқап, ырза кейіппен 
әлдене деп күбірлейді. Сәл үнсіз 
тұра қалыңыз да, тың тыңдаңызшы. 
Ақсақалдың сондағы күбірі мынау. 
«Ай, Үкіметтің атасына рахмет». 
Біз не дейміз мұндайда?! «Елге бол-
сын» деген ерлерге алғыстан өзге 
айтарымыз жоқ. 

Ержан ҚОЖАС,
«Сыр бойы»

«ТУҒАН ЖЕР – ТҰҒЫРЫМ» БАЙҚАУЫНА

Мұқтаждық һәм 
миллиард

«Сыр бойы», 
«Кызылординские 
вести», «Ақмешіт 

апталығы», «Ақмешіт 
жастары» және 

ауданның барлық 
басылымдарына 
хабарландыру 

орналастырғыңыз келсе:  
 70-00-52  телефон ы 
арқылы байланысуға 

болады. 
E-maіl:smjarnama

@mail.ru

2022 жылғы 1 қазанда 
Қазақстан Ұлттық Банкі 
номиналдық құны 20 000 
теңгелік банкноты айналымға 
шықты.

Банкнот айналымдағы ақ
ша белгілерімен бірыңғай 
стильде жасалған. Мысалы, 
бет жағында көбіне тігінен 
орындалған бейнелер, сырт 
жағында көлденең орындалған 
бейнелер орналасқан. Дизайны 

номиналдың голографиялық 
бейнесі тігінен орналасқан 
металсыздандырылған жо лақ
ты қолдана отырып жасалған.

Банкноттың 25 қорғаныш 
элементі бар, мөлшері 155х79 
мм және сұр түске басымдық 
берілген. 

Бет жағында Қазақстан 
Рес публикасының Мем ле кет
тік рәміздері, «Қазақ Елі» мо
ну менті, «Мәңгілік Ел» салта

нат қақпасы, «Басқұр» қазақ 
ұлттық оюөрнегінің фрагменті 
және Тәуелсіздік жылдарын 
білдіретін «30» саны бейнелен
ген.

Банкноттың екінші бе
тінде Астананың және Ақорда 
резиденциясының пано рама
лық көрінісін көруге болады.

Номиналы 20 000 теңгелік 
жаңа дизайндағы банкнот 
өз құнына сай Қазақстан 
Республикасының бүкіл 
аумағында төлемдердің барлық 
түрі бойынша қабылдауға, 
сондайақ елдегі банктерде 
банктік шоттарға есепке алуға 
және аударуға, ұсақтауға, 
айырбастауға жатады.

Жаңа купюра «Қазақ 
Елі» сериясымен ұсынылған 
қазіргі таңда айналымда бар 
500, 1 000, 2 000, 5 000 және 
10 000 теңгелік номиналдағы 
банкноттардың қатарын то
лықтырады.

Номиналдық құны 20 000 теңгелік 
банкнотты айналымға шығару туралы

ХАБАРЛАНДЫРУ
ҚР Ұлттық экономика министрлігі табиғи монопо

лияларды реттеу және бәсекелестікті қорғау комитетінің 
Кызылорда облысы бойынша Департаментінің 
12.10.2022 жылғы  №0422/1638 Дәлелді қорытындысы 
бойынша «Дәулетэнерго» ЖШСнің барлық тұтыну шы
ларына 2022 жылдың 20 қазанынан бастап  1 кВт сағат 
электр энергиясының тарифтері (қосымша құн салығын 
есептегенде) төмендегідей болып келісілді:

1. Орташа босату  бағасы – 23 теңге 68 тиын.
2. Тұрғындарға орташа босату  бағасы – 20 теңге 

51 тиын.
Тұтыну көлеміне қарай сараланған тарифтер:
Электр плиталарын қолданбайтын тұрғындарға:
1деңгей (70 кВт сағатқа дейін) – 20 теңге 03 тиын 
2деңгей (70 кВт сағаттан 150 кВт сағатқа дейін) –  

24 теңге 61 тиын
3деңгей (150 кВт.сағаттан жоғары) – 30 теңге  

77 тиын
Электр плиталарын қолданатын тұрғындарға:
1деңгей  (90 кВт сағатқа дейін) – 20 теңге 03 тиын 
2деңгей (90 кВт сағаттан 170 кВт сағатқа дейін) –  

24 теңге 61 тиын
3деңгей (170 кВт.сағаттан жоғары)  –  30 теңге  

77 тиын
Жалғыз басты зейнеткерлерге, ҰОС қаты су шы

ларына, мүгедектерге:
1деңгей (100 кВт сағатқа дейін)  – 20 теңге 03 тиын 
2деңгей (100 кВт сағаттан 150 кВт сағатқа дейін) – 

24 теңге 61 тиын
3деңгей (150 кВт.сағаттан жоғары) – 30 теңге  

77 тиын
3. Заңды тұлғалар үшін орташа босату тари

фы – 26 тенге 92 тиын
Бюджеттік мекемелер үшін – 36 тенге 94 тиын
Басқа  тұтынушылар үшін 23 тенге 68 тиын
ӘМБТ өндіретіндер үшін 23 теңге 68 тиын

ӘКІМШІЛІК
(ҚР Табиғи монополияларды реттеу агенттігінен 

2009 жылдың 14 шілдесінде №000497 мемлекеттік лицензиясы берілген)

Ал экологиялық мұқтаждыққа 
1 млрд 200 млн текше метр су пай
далану лимиті белгіленді. Осы ли
митке сәйкес, «АралСырдария» 
бассейндік инспекциясының ай
мақ тың филиалы 868 су пайдала
нушымен келісімшартқа отырып
ты. Сондайақ дәл осы мекеме өз 

қаражаты есебінен ұзындығы 50 
шақырымнан асатын 9 канал мен 
11 гидротехникалық құрылымға 
жөндеутазарту жұмыстарын жүр
гізген. Екі су өлшегіш бекет те 
қалпына келтіріліпті. Мұндағы 
мақсат – қуаңшылық кезінде егісті 
судан тарықтырмау.

Су тақырыбына қатысты қуа
нар лық жаңалық, Қызыл орда қала
сындағы су торабын қайта жаңарту 
жұмысы аяқталуға жақын. Құрылыс  
толық біткенде су торабы төменгі 
ағысқа 1200 текше метрден астам су 
өткізеді.

– Бұл су торабы 1956 жылы 
салынған. Мақсаты – сол жақ, яғни 
«Шіркейлі» каналы және оң жақ 
канал арқылы күріш алқаптары 
мен суармалы жерлерге су жіберу. 
Нысан 2014 жылы 14 қарашада 
апаттық деп танылған еді. Содан 
бастап республикалық қазынадан 
тиісті қаржы бөлу мәселесі қаралып, 
құрылыс жұмыстары екі жыл бұрын 
басталып кетті. Жобаның құны 2 
млрд 611 млн теңге көлемінде. Су 
торабын келесі жылдың бірінші 
тоқсанында пайдалануға беру 
жоспарланған, – дейді «Қазсушар» 
РМК облыстық филиалы бас
шысының орынбасары Жорабек 
 Ерназаров.

Ж.Ерназаровтың айтуынша, тос
падағы күрделі жөндеуге әдепкі 
жылы 272,8 млн теңге бөлінсе, был
тыр 1 млрд 78 млн 600 мың теңге 
қаражат қаралған. Ал биыл бұл 
жұмыстардың құны 1 млрд  224 млн 
теңге. Барлық қаржы республикалық 
бюджет есебінен.

– «Қызылорда» су торабын 
жөндеу жұмысы 2020 жылдың қазан 
айында басталды. Аталған құрылыс 
биыл жыл соңында бітеді деп жос
парлануда. Қазір тораптың сол жақ 
каналы бетондалып бітті. Бұған қо
сымша электр желілерін жаңартып, 

бейнебақылау құрылғыларын орнат
тық. Су торабы жанынан күзетші мен 
қызметкерлерге қосымша ғимарат, 
гараж салынды. Қазір суасты 
бөгеттерін орнатып, торап үстінен 
көлік жүретін жолды жаңарту  
басталмақ. Бірақ онда көлік жүргізу 
мәселесін жергілікті билік шешеді 

деп ойлаймын. Жалпы плотинадағы 
құрылыс біткен соң бұрынғыша 
кес теге сай жұмыс істейтін болады. 
Күрделі жөндеудің кепілдік мерзімі 
10 жыл, – дейді мердігер мекеме 
«Caspian Contractors Trust» ЖШС 
жоба жетекшісі Қайрат Ибраев.

Айтпақшы, көптен бері жөндеу 
көр меген  «Әйтек»  су  торабында  
жұмыс аяқталды. Мұның су өткізу 
қабілеті 750 текше метрге дейін 
жетеді. Күрделі жөндеу жүргізілген 
тоспаға 826 млн теңге жұмсалған.

– «Әйтек» су торабының негізгі 
міндеті – жоғарыда орналасқан 
«Әйтек», «Соркөл», «Елтай», «Сау
ранбай» каналы және «Қараөзек» 
арнасын сумен қамту. Мемлекет 
басшысының былтырғы Жол да
уындағы тапсырмаға сәйкес рес
публика бойынша 9 су қоймасы мен 
120 канал қайта реконструкциядан 
өтуі тиіс. Аталған жоба 2025 жылға 
дейін іске асу керек. Біздің облы
стан «Қараөзек» су қоймасын салу
мен қатар, 26 канал цифрлық жүйеге 
енгізіліп, автоматтандырылмақ. 
Мұн дағы ерекшелік – су торабы мен 
каналдар осы ав томаттандырылған 
жү йеге түссе, жоғарыдан қан ша су 
келді, қанша су қай шар уа шы лыққа 
бөлінуде, осының барлығын біз 
өзіміздің ор талықтан бақылай ала
мыз. Әрі кез келген су пайдаланушы  
өзіне қажетті, пайдаланып отырған  
көлемі туралы ақпаратты күнделікті 
алып отырады. Су бөлінісін реттеу 
де қашықтан бас қарылып, суды 
ашыпжабу, оның деңгейін ұстау 
сияқты жұмыстар да осы автомат
тандыру, цифрландыру жұ мысының 
жемісі болмақ. Қазір «Әйтек» су то
рабы мен «Әйтек», «Соркөл», «Ел
тай» каналы автоматтандырылып, 
цифрлық жүйеге қосылған. Бұған 
бөлінген қаржы да бөлек. Барлығы 
65 млн теңгені құрайды, – дейді Жо
рабек  Ерназаров.

Жоғарыда айтып кеттік, аймақ
тағы су шаруашылығы құры
лымдары арқылы алынған су 
насос тарының көмегі көп бол
ды. Вегетациялық кезеңде судан 
тарықпау үшін шаруа шылықтар 
егісіне 44 насос орнатылып, 
қосымша су тартылыпты. Жал

пы мамандардың айтуынша, су 
беру бекітілген кестеге сәйкес 
жүргізілген.

– Биыл «Абзал және К» толық 
серіктестігі 4600 гектар жерге 
күріш екті. Егістің басым бөлігі 
Н.Ілиясов ауылына қарасты жерге 
орналасқан. Былтырғымен салыс
тырғанда су тап шылығына бай
ланысты кү ріш көлемін 500 гек
тарға дейін қыс қарттық. Соған 
қарамастан су жетіспеушілігі 
сезілді. Өңірдегі «Қазсушар» 
меке месінің мамандарының 
«Шір  кейлі» каналы арқылы үш 
аудан – Қар мақшы, Жалағаш, Сыр
дариядағы шар уа шылықтарға суды 
кезектестіріп беруі арқасында 
күріш алқаптары толық суарыл
ды. Өзіміздегі өнім жылдағыдай 
жақсы деңгейде. Қазір гектарына 
68,8 центнерден келуде. Ал был
тыр 67,5 центнерден болды. Қанша 
қуаңшылық болды дегенмен де, 
еңбекқор диқандардың арқасында 
әрі облыс әкімдігінің қолдауымен 
су деңгейін түсірмей, өнім көлемін 
арттырып келеміз. Сондайақ егіс
тікке су апаратын қа шыртқылар 
мен каналдар тазаланып, қосымша 
арамшөп, қамыстарды улау да жыл 
сайын атқарылып келеді, – дейді 
серіктестік директорының ауыл 
шаруашылығы жөнін дегі орынбаса
ры Асқар Әлиакбаров.

Асқардың айтуынша, шар уа шы
лықты су тап шылы ғынан құт қарған 
агро но миялық әдістің бірі – жерді 
тегістеу. «Абзал және К» толық 
серіктестігі 8 «MARA» лазерлік 
жер тегістегіші арқылы жыл сайын 
егіс алқаптарын тегістеп отырады. 
Мысалы, былтыр шаруашылықтың 
600 гектар жері тегістелсе, биыл да 
алда күріш егілетін жерге осындай 
жұмыстар басталып кеткен.

Жерді тегістеу дегеніміз – суға 
үнем деген сөз. Мысалы, бұрынғы 

алқаптарда бір гектар жерге 30 
мың текше метр су кететін болса, 
кейінгі технологиямен тегістелген 
күріштіктің гектарына 2022 мың 
текше метр су кететін көрінеді. 

– Біздің шаруашылықтың да 
өзгелер секілді су мәселесінде 
қиын дықтары болмай қалған 
жоқ. Бұл біздің өңірдің ғана 
емес, мемлекеттік, одан қалды 
халықаралық ортақ мәселе екені де 
белгілі. Жалпы егін егуде су қорының 
мол болуы өнім көлемін арттыруға 
бірденбір себепші. Облыс әкімі 
Нұрлыбек Нәлібаев осы жағдайды 
жіті түсініп, су шаруашылығы 
мамандарына тап сырма беріп, 
қиындықтан құ тылуда оң жұмыстар 
атқарды. Біз негізгі «Шіркейлі» ка
налы арқылы егістікке су аламыз. 
Тиісті мекеме мамандарының қатаң 
қадағалауының арқасында әр елді 
мекен, ондағы әр шаруашылықтағы 
күріш алқап тарына уақытында 
су барды. Одан бөлек, біздің 
шаруашылыққа екі «СМК500» 
дизельді су айдайтын мотор 
беріліп, жаз бойы пайдаландық. 
Шаруашылықаралық каналдарды 
тазартып, жер тегістеуге де қосымша 
жұмыстар жүргізіліп келеді, – дейді 
Сырдария ауданына қарасты Шаған 
ауылындағы «Шаған Жер» ЖШС 
төрағасы Жеңісбек Сыздықов.

Айта кетейік, «Шаған Жер» 
серіктестігі биыл 2800 гектар күріш 
егіпті. Оның ішінде 2500 гектары 
– «Лидер», қалғаны – «Янтарь» со
рты.  Гектарына 5060 центнерден 
өнім алынуда. Сондайақ қосымша 
1200 гектарға жуық жоңышқа, 400 
гектар бидай, 50 гектар мақсары да 
өсіреді.

–  Су  жетіспеу қиындығын 
се  зіндік. Бірақ ұйымдастыру 
 жұ  мыс тары  мен  Үкімет  бер
ген  көмек тің арқасында об
лыста жағдай тұрақ ты бол
ды. Веге тациялық кезеңде 
тең ге рімдегі 19 ірі магистральді 
және шаруашылықаралық канал 
ар қылы 3,4 млрд текше метр су 
алынып, келісімшартқа сәйкес 2,8 
млрд текше метр су егістіктерге 
берілді. Аймақ басшысы Нұрлыбек 
Маш бекұлының тапсырмасы
мен «Жол картасы» әзірленді. 
Жағдайдың алдын алу үшін Үкімет 
резервінен 615 млн теңгеден астам 
қаржы бөлініп, республикалық 
меншікке жататын 17 каналды 
механикалық тазалау жос парланған 
еді. Ұзындығы 220 шақырымнан 
астам осы каналдардың 14нің 
жұмысы бітіп, қалған үшеуін таза
лау жұмыстары жүруде. Екіншіден, 
қашыртқылардағы суды пайдаға 
асыру да маңызды болып отыр. Осы 
мақсатпен республикалық бюджет
тен берілген 834 млн теңгеге 67 
электрлі және дизельді су насосы 
алынды, – дейді «Қызылорда Су
Шар» өндірістік учаскесінің басшы
сы Жорабек Нұрымбетов.

Расы сол, облыстағы суар
малы егістік жердің сортаң әрі 
тұзды болуына байланысты ауыл 
шаруашылығы ішінде егуге ең 
тиімдісі – күріш дақылы. Мұны 
заманауи тәсілмен жаңбырлатып 
не тамшылатып суару мүмкін 
емес. Дегенмен кейінгі жылдары 
біздің диқандар әртараптандыру 
бағытында суды аз қажет ететін 
дақылдар егіп жүр. Ал республика 
мен өзге де шет мемлекетке күрішін 
экспорттайтын Сыр елінің биылғы 
өнімі де жаман емес. Қазір орташа 
есеппен гектарына 5055 центнерден 
өнім жиналуда. Бұл – су мамандары 
және егін даласындағы еңбекқор 
ағайынның қажырлы қайратымен 
болып жатқан тіршілік.

Суды үнемдеу – 
басты міндет

Жер 
мақсатсыз 
пайдаланылса...

Қазақстан Республикасы 
Президентінің 2022 жылғы 28 

наурыздағы пайдаланылмайтын 
және Қазақстан Республикасының 
заңнамасын бұза отырып берілген 
жерлерді алып қою жөнінде жұмыс 
комиссиясын құру туралы тапсыр-

масына сәйкес, республикалық 
және облыстық деңгейде жұмыс 

комиссиялары мен кіші жұмыс топ-
тары құрылды. 

Бүгінде ауыл шаруашылығы мақ
сатындағы жерлерді кері қай таруға бай
ланысты комиссия отырыстары өткізіліп, 
жер учаскелерін тексеру және алып қою 
жөнінде облыс әкімінің бі рінші орынбаса
ры нақты жоспар бекітті.

Бұған қоса, Мемлекет басшысы 2022 
жылғы 1 қыркүйектегі «Әділетті мемле
кет. Біртұтас ұлт. Берекелі қоғам» атты 
Қазақстан халқына Жолдауында игерілмей 
жатқан жерді қайтарып алу жөніндегі 
комиссияның қызметіне жеке тоқталып, 
комиссия жұмы сының аясында респу
блика бойынша ауыл шаруашылығы мақ
сатындағы 2,9 миллион гектар жер мем
лекетке қайтарылғанын, жылдың соңына 
дейін тағы 5 миллион гектар жерді 
қайтарып алу жоспарланып отырғанын 
атап өткен болатын. 

Осы ретте, жұмыс тобы және 
әкімдіктер тарапынан жүр гізілген жұмыс 
нәтижесінде об лыста мақсаты бойынша 
пай даланылмаған көлемі 150 мың гек
тар ауыл шаруашылығы мақсатындағы 
жер учаскелері мемлекет меншігіне қай
тарылса, жүргізілген түсіндірме нәти
жесінде 85 мың гектар жерді қайта 
пайдалануға кіріскен.

Сонымен қатар, биылғы жылдың 
өткен кезеңінде облыстық жер ресур
старын басқару депар таменті жүргізген 
бақылау шаралары нәтижесінде 
көлемі 75 мың гектар мақсаты бой
ынша пайдаланбаған (игермеген) жер 
учаскелеріне ҚР Жер кодексі талаптары
на сәйкес нұсқамалар берілді. Қазақстан 
Республикасы жер заңнамасының та
лаптарын бұзушылықтарды жою туралы 
нұсқама негізінде Қызылорда облысының 
мемлекеттік кірістер департаменті 
мақсаты бойынша пайдаланбаған (игерме
ген) жер учаскелеріне белгіленген базалық 
салық мөлшерлемесін 20 (жиырма) есеге 
ұлғайтатын болады. 

Қ.СЕРІКБАЕВ,
Қызылорда облысының

жер ресурстарын басқару
департаменті басшысының 

міндетін уақытша атқарушы

Қобызшы 
Алтынай

Қорқыт баба есімімен байланысты қобыз 
аспабының қазақ үшін алар орны ерекше. Бір 

кездері жойылып барып, қайта жанданған 
ұлттық аспаптың дәріптелуіне атсалысып 

жүрген өнерпаздар аз емес. Алтынай Бер-
денова солардың қатарында. Қоңыр үннен 

шабыт алып жүрген өнерпаз облыстық 
филармонияның «Ақмешіт» фольклорлық 

ансамблінде прима-қобызшы болып 
қызмет атқарады. Айтуынша, өнерге деген 

қызығушылық мектеп қабырғасында жүргенде 
басталған. Тоғызыншы сыныпты аяқтаған соң 

Қазанғап атындағы музыкалық колледждің 
халық аспаптар бөліміне оқуға түсіп, прима-

қобызшы мамандығын игеріп шыққан.

– Шынымды айтсам, колледжге домбыра тобына 
құжат тапсыруға барғанмын. Бірақ ұстазым Салта-
нат Пұсырманова саусағымның ұзын екенін көріп, 
қобыз тобына баруыма кеңес берді. Бірақ бұрын-
соңды естіп көрмеген аспапты қалай меңгеремін 
деген қорқыныш болды. Дейтұрғанмен, намысқа 
тырысып, прима-қобыз аспабын шертуді үйрендім. 
Қазіргі таңда сенімді серігіме айналды, – дейді ол.

Прима қобыз – заманның талабына сай оркестр-
ге лайықталып жасалған аспап. Оны белгілі музыка 
зерттеушісі, академик Ахмет Жұбанов алғаш ұлт 
аспаптар оркестрін құрған кезде, скрипка сынды 
жоғары дыбысты аспап қажет болғандықтан ойлап 
шығарған. Оның ішегі қылдан емес, сымнан жаса-
лады.

Әңгіме барысында кейіпкеріміз өзі қолданатын 
прима-қобыз туралы айтып берді. Осыдан он шақты 
жыл бұрын ұстазының көмегімен прима-қобыз жа-
сайтын шебер Александр Першиннің тамаша туын-
дысына қол жеткізген.

– Иә, бұл аспаптың мен үшін орны бөлек. Қанша 
жыл өтсе де өз құндылығын жойған емес. Қазіргі 
таңда сан түрлі аспап жасайтындар көп. Бірақ саны 
бар, сапасы жоқ болған соң бір жылға жетпей жа-
рамсыз болып қалады. Қазір өзім қолданатын 
прима-қобызбен өнер көрсетіп жүргеніме он жылға 
жуықтады. Әлі күнге дейін жап-жаңа секілді, – деді 
ол.

Қазаққа ғана емес, бүкіл түркі жұртына қасиетті 
болып саналған қобыз аспабына кеңестік кезеңде 
бақсының дүниесі деп қарағаны шындық. Соған бай-
ланысты қасиетті аспаптың бүгінге дейін түрліше 
болып өзгергені тарихтан белгілі. Кейіпкерімізді 
осындай тарихы бай, көненің көзі болып саналатын 
аспапта еркін ойнауына ұстаздары Сәуле Жақыпова 
мен Айнұр Тілеулиева ықпал еткен. Өз ісінің нағыз 
мамандарынан білім алған қобызшы жанына серік 
еткен аспапты бір сәтке де тастаған емес.

– Мен ұстаздарымның арқасында қасиетті 
қобыздың қыр-сырын меңгеріп, халықтың алдына 
шығып өнер көрсетуді, шығармашылық образға 
енуді үйрендім, – дейді ол.

Колледж қабырғасында 4-курс оқып жүрген 
кезінде Сыр өңіріне белгілі күйші Абылай-
хан Ысқақов облыстық филармония жанынан 
ашылған «Ақмешіт» фольклорлық ансамбліне 
жұмысқа шақырған. Осылайша студент болып 
жүріп, ансамбль құрамына прима-қобызшы ретінде 
қабылданып, тәжірибе жинақтаған. Бүгінде ол 
филармония ұжымымен бірге түрлі сахнада өнер 
көрсетіп жүр. Сондай-ақ, гастрольдік сапар-
мен шетелге шығып, төл аспаптың үнімен әлем 
жұртшылығын таңғалдырып келеді. Шетел сах-
насында қазақтың халық әндерін орындау үлкен 
жетістік екенін айтады. 

Алтынай – республикалық деңгейдегі түрлі 
байқаулардың жеңімпазы. Бүгінде өнерпаздың 
қоржынында бірнеше туынды бар. Ол көбіне 
Қорқыт атаның күйлерін, Н.Тілендиевтің шығар-
мала рын орындайды. Сондай-ақ, домбыра-
шы Алмаз Әлжановпен бірге дуэт құрып, түрлі 
мерекелік концерттерде ән шырқайды. Жақын 
арада филармонияның 50 жылдық мерейтойы 
қарсаңында жеке шығармашылық кеш өткізіп, 
көрермен көзайымына айналды. Онан бөлек, өзі 
секілді қобызды жетік меңгергісі келетін жастарға 
көмектесіп, өнер жолына қадам басуға ықпал 
етеді. Бүгінде оның шәкірттері түрлі байқауларға 
қатысып, жүлделі орындарға ие болып жүр.

«Қобыз – адамзаттың аспабы. Ол халықтың төл 
мұрасы болғандықтан мәңгі жасайды». Кейіпкеріміз 
сөз соңында осындай пікірін білдірді. Расында, 
қасиетті аспапты қадірлеп, өскелең ұрпаққа дәріптеп 
жүрген дәстүрлі өнердің шынайы жанашырлары 
барда халықтың қазыналы мұрасы ұрпақтан ұрпаққа 
жалғаса бермек.

Аллеяны осы ауылдың 
түлегі, білікті дәрігер, та-
нымал кәсіпкер Дүйсенкүл 
Тәжікова өз қаражаты есебінен 
салғызды. Жаңа нысанның 
ашылуына аудан әкімі Нұржан 
Ахатов қатысты.

– Адам баласының бо-
йындағы барлық жақсы қасиет 
ата тегінен, ана сүтімен да-
риды. Сондықтан әр бала-
сын ақ сүт беріп, әлпештеп 
өсірген,  тал бойына тәлім-
тәрбие дарытып, жан жылуы-
на бөлеген ананың орны әркез 
биікте. Бүгінгі «Анаға тағзым» 
аллеясының ашылуына осынау 
асыл аналарымыздың өнегелі 
өмірі себеп болды.

Ұлтымыздың арғы-бергі 
шежіресінде еріне адал жар, 
баласына ардақты ана, от-
басына ұйытқы, сондай-ақ, 
қилы кезеңде елге еге, ұлтқа 
ұран болған Бегім сұлу, 
Қарашаш, Айғаным, Зере, 
Домалақ ана сынды ақылы 
асқан аналар баршылық. Сол 
текті аналардың жалғасы, 

Шиелі топырағынан шыққан 
Шырынкүл Қазанбаева, Ұл-
бала Алтайбаева, Жадыра Та-
спамбетова, Зәкира Ержано-
ва, Айша Меңдібаева сияқты 
еңбек даңқына бөленген асыл 
аналарымыздың есімін ел-
жұрт ерекше құрмет тұтады. 
Сондықтан осынау ашылған 
аллея жас ұрпақтың жүрегіне 
анаға деген құрмет пен 
тағзым ұялатары сөзсіз, – деді 
Н.Ахатов. 

Педагогика ғылымдарының 
кандидаты, Білім беру ісінің 
Құрметті қыз мет кері Әлима 
Әбдіхалықова құттықтау сө-
зінде ел тари хын дағы қай-
раткер қазақ әйел дерінің ізін 
жалғап, хал қына қалтқысыз 
қызмет етіп келе жатқан 
дәрігер, меценат Дүйсенкүл 
Тәжікованың еңбегін ерекше 
атап өтіп, облыстық әйелдер 
кеңесі атынан берілген «Алғыс 
хатты» табыстады. Ал Қорқыт 
ата университетінің профес-
соры Айман Айтбаева отбасы 
құндылығы, ұрпақ тәрбиесінің 

жауапкершілігін арқалай жү-
ріп, елге еткен қызметімен  
абыройға бөленген қазақ 
аналардың болмысына биік 
баға берді. Осы орайда өз 
кәсібін терең меңгеріп, оның 
аясында ел игілігіне ар-
налған жобаларға аянбай үлес 
қосып жүрген Дүйсенкүл 
Еркінбайқызына ұлттық дәс-
түрге сай қамзол-орамал 

 жа уып, сый-сыяпат тарту етті. 
«Анаға тағзым» аллея-

сының ашылу рәсімінде ау-
дан әкімі Н.Ахатов, аудандық 
ардагерлер кеңесінің төр-
ағасы Ө.Исмаил, аудандық 
әйелдер кеңесінің төрайымы 
Н.Палымбет, зиялы қауым 
өкілдері Дүйсенкүл Тә жіковаға 
алғыс біл діріп, еңбегіне лайық 
құрмет көрсетті.

– Кезінде он-он бес баланы 
дүниеге әкеліп, бір шаңырақты 
бір қауым елге айналдырған 
асыл аналарымыз осынша 
еңбегінің өтеуіне ештеңе сұ-
рамай, тек ұрпағының өсіп-
өнгеніне қуанатын. Шын-
дығында, олар отбасында 
оты  рып-ақ, қоғамға, елге қыз-
мет ететін қаншама ұрпақты 
тәрбиеледі. Одан бөлек, еңбек 
майданының бел ортасын-
да жүрген аналарымыздың 
қоғамдағы орны әркез жоғары. 

Түсінген адамға «Жұ-
мақтың кілті – ананың таба-
нының астында» деген сөздің 
мәні тым тереңде жатыр. 
Бүгінгі іске асырған жобамыз – 
соның бір ғана көрінісі, – дейді 
Дүйсенкүл Еркінбайқызы.

Шиелінің тумасы, белгілі 
айтыскер ақын Кенжебай 
Жүсіптің арнау жырынан бастау 
алған  салтанатты жиын ауыл 
өнерпаздарының ән-күйіне, 
мектеп оқушылары оқыған 
ана туралы өлең шумақтарына 
ұласты. Сон дай-ақ, Тәжіковтер 
отбасы ән шашуын ұсынды. 
Айта кетейік, ана туралы 
әндерді жиынға қатысушылар 
қосыла шырқады. Іс-шараға 
келген арнайы меймандарға, 
ауыл тұрғындарына «Асан – 
Үсен ата» мешітінде ас берілді.

Сәтті 

Анасы Айшолпан Өмірханованың 
айтуынша, сол күні кішкентай 
Гүлбағым көршінің мотоциклі жа-
нында ойнап жүрген. Темір тұлпар 
баланың сол аяғына құлады. Бала 
шұғыл түрде аудандық ауруханаға, со-
дан кейін облыстық балалар аурухана-
сына жеткізілді. Компьютерлік томо-
графияда табан асты буынның шығуы 
және табан пронациясының белгілері 
бар асық сүйегінің сынуы (ығысуы 
бар) анықталды. Облыстық балалар 
ауруханасының травматолог-ортопед 
дәрігері Олжас Құрбанбаев бұл сирек 
кездесетін және күрделі патология 
екенін айтты. Науқасқа ота жасалып,  
сәтті өтті.

– Тәжірибеде мұндай асық 
сүйе гінің (таранная кость) жарақатын 
бірінші рет кездестіріп тұрмын. 
Травматологияда асық сүйегінің 
ығысқан сынығы сирек кездеседі 
және ауыр жарақаттар тобына жата-
ды. Асық сүйегі арқылы дененің бүкіл 
салмағының қысымы аяққа беріледі. 
Бұл – аяқтың  бұлшық еті қосылмайтын 
жалғыз сүйек. Асқыну қаупі бар: 
аваскулярлық некроз, дегенеративті 
артроз. Мүгедектік деңгейі жоғары. 
Кішкентай пациент бұл жарақатты 
жеңіп, тез сауығып кетеді деп сенеміз, 
– дейді  дәрігер.

«СБ» ақпарат

«АНАҒА ТАҒЗЫМ» 
АЛЛЕЯСЫ АШЫЛДЫ

Шиелі ауданы Майлытоғай ауылының 
кіреберісіндегі көше қиылысынан «Анаға тағзым» 
аллеясы ашылды. Жан жадыратар жаңалық ауыл 
тұрғындарына айрықша қуаныш сыйлады. Бұл игі 

бастаманың мән-мағынасы – өмірге ұрпақ әкеліп, әрбір 
шаңырақтың босағасын берік ұстаған, ер азаматына 

өмірлік серік, сәбиіне мейірбан ана, жалпы ұлттық 
тәрбие мен отбасы құндылығының ұйытқысы болған 

бүкіл қазақ аналарына тағзым ету.

Үкіметтік емес ұйымдар – ел 
қуатын арттырып, мемлекеттің тұ-
рақ тылығын күшейтетін ма  ңызды 
қоғам дық институт. Нақты кезеңде 
облыста 1193 үкіметтік емес ұйым 
тіркелген. Оның 454-і өңірдің 
рухани-мәдени, қоғамдық өміріне 
белсенді араласып, өз үлестерін 
қосуда. Үкіметтік емес ұйымдар 
арқылы 2021 жылы мемлекеттік 
әлеуметтік тапсырыс негізінде 
114 әлеуметтік жоба жүзеге асы-
рылса, биыл 110 әлеуметтік жоба 
 орындалуда.

− 2023 жылы жүзеге асырыла-
тын әлеуметтік жобалардың тақы-
рыптарын белгілеуге арналған жа-
рия талқылауды ұйым дастырып 
отыр мыз.  Бұл  бас тама   облысы-
мызда азаматтық қо ғамды дамы-
туда ерекше ма ңызға ие болмақ. 
Осы орайда, пікірлеріңіз бен 
идеяларыңыз біз үшін маңызды. 
Бірлесіп жасаған жобаларымыздың 
қоғамға пайдасы мен облыстың 
әлеуметтік-экономикалық дамуына 
септігін тигізеді деп сенеміз, − деді 
А.Есмаханов.

Жиында  алдағы   жылға  ар-
нал ған жобалар таныстырылды. 
Облыстық қоғамдық даму бас қар-

масы азаматтық қоғам институт-
тарымен жұмыс бөлімінің басшы-
сы Уәлихан Ибраев, жастармен 
жұмыс жасау бөлімінің басшысы 
Нұркен Мықбасов, дін істері бөлімі 
басшысының міндетін атқарушы 
Гүлсім Романқұлова баяндама жа-
сап, жобаларын таныстырды. 

Мұнан кейін, облыстық 
жұмыспен қамтуды үйлестіру 
және әлеуметтік бағдарламалар 
басқармасы басшысының орынба-
сары Сәкен Мырзабек, облыстық 
денсаулық сақтау басқармасы 
басшысының орынбасары 
Нұрлыбек Таукеев және барлық ау-
дан әкімінің орынбасарлары онлайн 
байланысқа шығып жобаларын та-
ныстырды.

Жария талқылауда жобаның 
тақырыбы, мазмұны, бөлінген 
қаржы, жүзеге асырылуы кеңінен 
талқыланды. Үкіметтік емес ұйым 
өкілдері өз ойларын ортаға салып, 
сұрақ қойды. Жобаларға жарияла-
натын конкурс пен қаржы, есеп тап-
сыру талаптары талқыланды. Жиын 
соңында А.Есмаханов облыстық 
қоғамдық даму басқармасының 
атынан бірлесіп жұмыс істеуге 
шақырды.

Жобаларды 
жария талқылады

«Достық үйінің» мәжіліс залында облыстық қоғамдық 
даму басқармасының ұйымдастыруымен жария талқылау 
өтті. Онда 2023 жылға үкіметтік емес ұйымдарға арналған  

мемлекеттік әлеуметтік тапсырыстар талқыланды. 
Іс-шараға облыстық қоғамдық даму басқармасы 

басшысының орынбасары Алмасбек Есмаханов және 
басқарма басшыларының орынбасарлары, үкіметтік 

емес ұйым өкілдері және онлайн байланыс арқылы аудан 
әкімдерінің орынбасарлары қатысты.

Украиндықтарға 
қанша ақша қажет?
Украинадағы 7 млн-ға жуық адам соғыс салдарынан үйлерін тас-

тап кеткен. БҰҰ гуманитарлық істерді үйлестіру басқармасының 
(UNOCHA) мәліметінше, 17,7 млн украиндық көмекке мұқтаж. 
Олардың 13,4 млн-ы әртүрлі операторлардан жалпы сомасы 2,9 млрд 
долларға көмек алған. Бұл жалпы қажеттіліктің 67 пайызын құрайды.

Бұған дейін Дүниежүзілік азық-түлік бағдарламасының басшысы 
соғыс салдарынан 82 елде миллиондаған адам аштықтан өлуі мүмкін 
екенін айтқан болатын.

Рекордтық 
бағаға сатылды
АҚШ-тағы аукционда Toyota Mega Cruiser көлігі рекордтық 

бағаға сатылды. 1996 жылы шыққан, 91 000 шақырым жүрген көлік 
үшін жаңа иесі бұрын-соңды болмаған 310 000 доллар (148 миллион 
теңгеден астам) төледі.

Toyota Mega Cruiser – жапон армиясы мен арнайы қызметтеріне 
арналған үлкен рамалық жол талғамайтын көлік. Автокөлік 1995-
2001 жылдар аралығында ішкі нарық үшін шығарылды. Жеке 
тұлғаларға тек 150 данасы ғана сатылған.

Катар айықтыру 
орындарын ашады
Катарда ішімдікке тыйым салынғанымен, биыл футболдан Әлем 

чемпионаты жанкүйерлеріне арнайы орындарда ішуге рұқсат етілді. 
Елде жанкүйерлердің айығуы үшін арнайы орындар да жасалады. 
Алкоголь сататын жерлер де ашылған. Бірақ қоғамдық орындарға 
мас күйде шығуға тыйым салынады. Тәртіп бұзушылар ұсталып, ар-
найы айықтыру пунктіне жіберіледі.

Катардағы Әлем чемпионаты 20 қараша мен 18 желтоқсан 
аралығында өтеді. Әлемдегі басты футбол турнирінің басталуына 37 
күн қалғанда матчтарға билеттердің 95%-ы сатылып кеткен.

Жалған ақпарат таратқандар 
жазаланады
Түркия парламенті журналистер мен әлеуметтік желі 

қолданушыларын дезинформация үшін үш жылға дейін бас 
бостандығынан айыруға мүмкіндік беретін заң қабылдады. Пре-
зидент Режеп Тайып Ердоған ұсынған заң әлеуметтік желілер мен 
интернет-сайттарды пайдаланушылардың жеке деректерін беруге 
міндеттейді.

Дайындаған 
Биболат СӘТЖАН,

«Сыр бойы»

